
Дел I: Вовед
1. Цел
Овој Национален стратегиски документ ги утврдува приоритетите за финансиската помош на ЕУ во периодот 2014-2020 година, за да го поддржи пристапувањето на Република Македонија во ЕУ. Тој ги преточува политичките приоритети од Стратегијата за проширувањето и од Извештаите за напредокот во клучни области каде финансиската помош е од најголема корист за исполнување на критериумите за членство во ЕУ.

Инструментот за претпристапна помош (ИПА II) е главниот финансиски инструмент преку кој ЕУ обезбедува помош за државите-кориснички за тие да ги спроведат потребните реформи за членство во Унијата. Финансиската помош од ИПА II треба да ги постигне следниве четири конкретни цели: (а) поддршка за политичките реформи; (б) поддршка за економскиот, социјалниот и територијалниот развој; (в) зајакнување на капацитетите на државата-корисничка за исполнување на (идните) обврски кои произлегуваат од нејзиното членство во Унијата, преку поддршка на прогресивно усогласување на националното законодавство со законодавството на ЕУ; и (г) зајакнување на регионалната интеграција и територијалната соработка.
За да се зголеми ефектот на финансиската помош на ЕУ, таа ќе се насочи во областите каде се потребни реформи или инвестиции за исполнување на критериумите за членство во ЕУ и ќе се приспособи за да ги земе предвид капацитетите на државата и нивното исполнување. Помошта ќе се планира на кохерентен и сеопфатен начин, за да овозможи целосно исполнување на четирите конкретни цели. Сепак, помошта на ЕУ е само еден од начините за постигнување на потребниот напредок. Процесот на утврдување приоритетни акции треба да ги земе предвид буџетските средства на државата-корисничка, како и поддршката од другите инструменти на ЕУ и од другите засегнати страни, особено поддршката од меѓународната заедница, билатералните донатори или меѓународните финансиски институции. Во согласност со горенаведените аспекти, онаму каде е можно, предност ќе се даде на финансиска помош по сектори којашто обезбедува подолгорочен, кохерентен и одржлив приод и овозможува поголема сопственост врз резултатите од страна на националните власти, ја олеснува соработката меѓу донаторите, го елиминира дуплирањето на заложбите и носи поголема ефикасност и ефективност.

За да испорача резултати во приоритетните области што ќе се поддржат со финансиската помош на ЕУ во следните седум години, овој Национален стратегиски документ утврдува важни и реални цели, ги идентификува клучните активности и чинители, ги опишува очекуваните резултати, укажува на начинот на кој ќе се следи напредокот и ја дава индикативната финансиска рамка. Приоритетите на финансиската помош ќе бидат основа за (повеќе)годишното програмирање на средствата од ИПА II во перидот 2014-2020 година.

Кон средината на оваа финансиска рамка, овој стратегиски документ ќе биде предмет на разгледување и, доколку е потребно, ревизија. Освен тоа, документот може да се ревидира во секое време, на иницијатива од Европската комисија.

2. Консултации за Националниот стратегиски документ 
Овој Национален стратегиски документ претставува проценка на потребите на државата во следите седум години во контекст на евроинтеграцискиот процес направена од страна на Европската комисија и Владата на Република Македонија. Исто така, документот е резултат на консултациите направени со државите-членки на ЕУ, меѓународните финансиски институции, меѓународните организации, граѓанското општество и другите засегнати страни во државата. Тој ги зема предвид клучните документи, како што се последниот Извештај за напредокот на државата подготвен од Европската комисија, најновата Стратегија за проширувањето, националните стратегиски документи и информациите за тековната и минатата финансиска помош од ЕУ.
Дел II: Анализа на потребите и капацитетите
1. Тековна состојба во државата 
Република Македонија нема излез на море и има вкупна површина од 25.713 km2. Таа е лоцирана во Југоисточна Европа. Државата се граничи со Србија, Косово*, Бугарија, Грција и Албанија. Од прогласувањето на независноста во 1991 година, Македонија е уредена како парламентарна демократија.

Според податоците од Пописот во 2001 година, вкупното население во државата изнесува околу 2,05 милиони жители. Повеќе од 580.000 луѓе живеат во главниот град Скопје, а 13 градови ширум земјата се населени со повеќе од 50.000 луѓе. Според принципот на локална самоуправа, државата е поделена на 84 општини и Градот Скопје.
Од прогласувањето на независноста, државата мина низ темелен процес на трансформација кон демократија и пазарна економија.

Во првата деценија од независноста (1991-2001), државата се соочи со значајни политички и економски предизвици. Во овој период, БДП се намали од 15,5 милијарди долари во 1991 година
 на 3,8 милијарди долари во 2001 година.
 Во февруари 2001 година, државата се соочи со безбедносна криза поради етничките албански групи кои земаа оружје во рацете за да се борат за своите права. Овој конфликт заврши во август 2001 година со потпишување на Охридски рамковен договор, под покровителство на меѓународната заедница. Овој договор обезбедува рамка за унапредување на првата на националните малцинства. 
Во 1993 година, државата беше примена во Организацијата на обединетите нации под привремената референца поранешна југословенска Република Македонија, до изнаоѓање на конечно решение за спорот со името кој државата го има со Грција. Во 1995 година, двете земји ги формализираа билатералните односи преку потпишување на Времена спогодба и се обврзаа да започнат преговори за решавање на спорот со името, со посредништво на ООН. Времената спогодба го олесни пристапувањето на државата во Советот на Европа и во Организацијата за безбедност и соработка во Европа (ОБСЕ).

Од 2001 до 2011 година, државата успешно се фокусираше на изградба на нејзините демократски институции и стабилизирање на економијата. Економските реформи, договорите за слободна трговија и интеграцијата во регионот позитивно влијаеја врз економијата. БДП се зголеми од 3,8 милијарди евра во 2001 година на 7,5 милијарди евра во 2011 година.
 Стапката на вработеност незначително се зголеми од 39,6% во 2006 година на 43,9% во 2012 година.
 Денес, државата е членка на Меѓународниот монетарен фонд (ММФ), Светската трговска организација (СТО), Светската банка (СБ) и Централноевропскиот договор за слободна трговија (ЦЕФТА).

Денес, на почетокот на третата деценија од независноста, државата треба да продолжи да работи на преостанатите клучни предизвици во областите на добро владеење, правда и внатрешни работи, економија и регионална соработка. 
20 години од почетокот на посредувањето на ООН, сè уште не е постигнато решение за спорот со името. Европската комисија препорача ЕУ да ги започне преговорите за членство со државата во 2009, 2010, 2011, 2012 и во 2013 година. До денес, Советот на ЕУ нема донесено одлука за почеток на овие преговори.

И покрај економските реформи, во јуни 2013 година вкупната стапка на невработеност изнесува 28,8% од работоспособното население и е меѓу највисоките стапки на невработеност во регионот, многу повисока од просечната стапка во ЕУ (9,7%
). Претпазливата монетарна политика ја одржува макроекономската стабилност и ја контролира инфлацијата во државата наспроти ефектите на европската економска криза, но растот на БДП останува скромен, а се проценува дека сивата економија во државата изнесува околу 20% од БДП. Според најновите податоци за националната стапка на сиромаштија, 27,3% од населението живее во сиромаштија - стапка која е многу повисока од просекот во ЕУ (16,4%). БДП по жител (за 2012 година) од 3.650 евра е под просекот во ЕУ, кој изнесува 25.500 евра.

Од суштинско значење е предизвиците со кои се соочува државата и кои се забележани во Извештаите за напредокот да бидат систематски решени во третата деценија од независноста на државата. 
Политичкиот дијалог меѓу партиите треба да се подобри и потребна е поконструктивна политика од национален интерес. Корупцијата и натаму преовладува во многу области и претставува сериозен проблем. Треба да се зајакне независноста, ефикасноста и професионалноста на судскиот систем. Јавната администрација треба да стане попрофесионална и независна. По повеќе од десет години од потпишувањето на Охридскиот рамковен договор, меѓуетничките односи се стабилни, но кревки. Потребно е поголемо внимание на процесот на децентрализација, кој е клучна компонента од Охридскиот договор и се однесува на поделбата на власта меѓу различните етнички групи. Мора да продолжи процесот на национално помирување и целосно помирување меѓу заедниците. По речиси две децении, интензивната политичка посветеност на сите страни вклучени во процесот на преговори под покровителство на ООН треба да резултира во конечно решение за спорот со името, со активно вклучување на меѓународната заедница. Државата треба да ја намали структурната и долгорочната невработеност, да ја намали корупцијата, да развие модерна и транспарентна јавна администрација и треба да продолжи да се развива како мултиетничко општество. Освен тоа, за целите на постигнување одржлив развој и поради неговата важност во процесот на пристапување во ЕУ, државата ќе мора да ги реши предизвиците поврзани со заштитата на животната средина, преку инвестиции и заложби за градење капацитети. Овој стратегиски документ служи како водич за поддршката на државата за постигнување на овие цели. 
2. Контекст за планирањето на помошта на ЕУ
2.1. Стратегија за проширувањето на ЕУ
Во 1996 година, државата склучи Договор за соработка со ЕУ, а во 2001 година таа стана првата држава од регионот која потпиша Спогодба за стабилизација и асоцијација (ССА) што обезбедува безцарински пристап до пазарот на ЕУ и политичка рамка за процесот на евроинтеграции. Во март 2005 година, Република Македонија поднесе официјално барање за членство во ЕУ, а во декември 2005 година Советот ѝ додели статус на држава-кандидатка. Од 2009 година, Европската комисија оценува дека државата во доволна мера ги исполнува политичките критериуми и препорачува отворање на преговорите за членство во ЕУ. Во 2009 година, Европската комисија препорача и започнување на втората фаза од Спогодбата за стабилизација и асоцијација. И во двата случаи, Советот нема донесено одлука за отпочнување на овие процеси. Поради отсуството на реална перспектива за членство во ЕУ, загрозени се одржливоста на реформските заложби на државата и одржливоста на финансиската помош на ЕУ.
Пристапниот дијалог на високо ниво (ПДВН), кој започна во март 2012 година меѓу Владата и Комисијата, внесе нова динамика во реформскиот процес поврзан со пристапувањето во ЕУ. Сепак, ПДВН не може да ги замени преговорите за членство во Унијата.
Клучна лекција од претходните проширувања на ЕУ е важноста на решавањето на суштинските реформски приоритети кои се идентификувани во последната Стратегија за проширувањето 2013-2014
 и кои се разгледуваат натаму во текстот.

Правда и внатрешни работи е областа која е ставена во центарот на вниманието на процесот на проширување. „Новиот приод“, кој Советот го усвои во декември 2011 година, од државите-кандидатки бара заложби за спроведување реформи во судството и борба против организираниот криминал и корупцијата уште во раните фази од преговорите за членство во ЕУ. Ваквиот пристап го зголемува временскиот период кој државите го имаат за да постигнат солидни резултати во спроведувањето на реформите. Визната либерализација донесе големи придобивки за граѓаните и ја поттикна државата да спроведе реформи во областа правда и внатрешни работи, особено во делот на управувањето со границите, миграцијата и азилот, корупцијата и организираниот криминал. Владата треба да ги засили заложбите за консолидирање на реформите и треба да спроведе мерки за спречување на можната злоупотреба на безвизниот режим. 
Глобалната економска криза ја истакна потребата државата, која сè уште не постигнала функционална пазарна економија, да го зајакне економското владеење. Во државата има висока невработеност, особено меѓу младите. Исто како и нејзините соседи, Република Македонија треба да ги интензивира реформите за да постигне одржлив раст и да се справи со предизвиците за да ги исполни економските критериуми за членство и да ја подобри конкурентноста. Владата ќе треба да ја подобри својата економска политика и економското владеење преку координирана подготовка на националната економска стратегија која ја сочинуваат два елемента: макроекономска и фискална програма, и програмата за структурни реформи и конкуренција. Секоја година, оваа стратегија се доставува до и подлежи на евалуација од Европската комисија. Извештајот за напредокот ќе ја оцени стратегијата и ќе даде насоки за реформите неопходни за постигнување поголем напредок во исполнувањето на економските критериуми за членство. Освен тоа, Владата ќе започне сеопфатна и веродостојна реформа на системот за управување со јавните финансии, што пак е релевантен предуслов за можна буџетска поддршка по сектори во рамките на ИПА II.

Зајакнувањето на демократските институции и обезбедувањето поинклузивни демократски процеси се од голема важност за успешното пристапување на државата во ЕУ. Унијата се заснова на заеднички вредности и принципи, вклучувајќи и почитување на темелните права. Тековните приоритети го вклучуваат и почитувањето на слободата на изразување и заштитата на малцинствата, како и заштитата од дискриминација за другите ранливи групи во општеството. 
Регионалната соработка и добрососедските односи се суштински елемент на Процесот за стабилизација и асоцијација.

2.2. Релевантни национални/регионални стратегии
Програмата за работа на Владата (2011-2015) вклучува пет стратегиски цели:

•
Зголемување на економскиот раст и вработувањето; 
•
Интеграција во ЕУ и НАТО;
•
Борба против корупцијата и криминалот и ефикасно спроведување на законите;
•
Одржување добри меѓуетнички односи врз основа на принципите за взаемна толеранција и почитување и спроведување на Охридскиот рамковен договор;
•
Инвестирање во образованието, науката и информатичката технологија за постигнување општество што се базира на знаење.
Во голема мерка, овие цели се совпаѓаат со главните цели на помошта од ИПА II, а тоа се: подобрување на социо-економскиот развој, владеењето на правото и доброто владеење. Овие цели се вградени во Националната програма за преземање на европското законодавството (НПАА) и во Претпристапната економска програма (ПЕП). Исто така, ИПА II ќе поддржи акции во областа заштита на животната средина и климатски промени. 
За да го подобрат економскиот раст и вработувањето, државите од Западен Балкан развија заедничка регионална стратегија за економскиот раст во Југоисточна Европа (Стратегија ЈИЕ 2020), која е проследена со повеќе значајни цели на јавните политики, мерки за имплементација и механизми за мониторинг.
  Во рамките на оваа стратегија, Владата на Република Македонија дефинираше голем број амбициозни цели кои треба да се постигнат до 2020 година.

Македонија активно учествува во регионалната соработка, вклучувајќи и во Инвестициската комисија на Југоисточна Европа, Советот за регионална соработка, Централноевропскиот договор за слободна трговија (ЦЕФТА), Транспортната опсерваторија на Југоисточна Европа, Инвестициската рамка за Западен Балкан, кои можат да ѝ помогнат на Владата да го подобри социо-економскиот развој и да се справи со регионалните предизвици. 
Важните секторски стратегии кои би можеле да ги водат реформите, а се поврзани со главните цели на помошта од ИПА II, се набројани натаму во текстот, во соодветните заглавја по сектори [во моментов се подготвува оценка на стратегиите со работен наслов „Мапирање на стратегиите“]. Сепак, државата нема донесено Национален развоен план кој би претставувал клучниот документ со стратегиски насоки за постигнување на стратегиските развојни цели.
Затоа, се повикува Владата да подготви Национален развоен план преку кој ќе ја дефинира сеопфатната развојна агенда која треба да биде рамка за секторските стратегии и којашто ќе го насочува процесот на евроинтеграции.

2.3. Услови за управување со претпристапната помош
Во 2009 година, Европската комисија одобри децентрализирано управување со финансиската помош (систем за децентрализирано управување) со ex ante контроли за ИПА-компонентите за регионален развој, за развој на човечките ресурсии за рурален развој (без ex ante контроли), а во 2010 година и за компонентата за транзициска помош и градење институции.
Во последните години подобрени се административните капацитети на државните структури задолжени за управување со помошта од ИПА, но сè уште постојат недостатоци кои доведоа до голем застој во спроведување на набавките, ниска стапка на склучување договори и висок ризик од губење на средствата од ИПА. Системот за управување и контрола се карактеризира со системски проблеми, како што се недоволни човечки ресурси, честа смена на кадарот и недоволна координација меѓу институциите. Потребни се дополнителни заложби за подобро искористување на расположливите ресурси. 
Врз основа на искуствата од спроведувањето на ИПА I, Европската комисија подготвува ревидирана методологија за поефикасно и поефективно спроведување на финансиската помош преку децентрализирано (индиректно) управување.

За да се зголеми ефективноста на ИПА II и врз основа на научените лекции од спроведувањето на ИПА I, сите модели за управување со помошта ќе бидат земени предвид. Паралелно, националните власти, во партнерство со Европската комисија, мора да продолжат да спроведуваат соодветни мерки за намалување на ризикот од губење на средствата од ИПА I.

Се очекува делот од помошта што ќе се реализира преку секторски приод прогресивно да се зголемува откако државата-корисничка ќе ги исполни релевантните критериуми.
 Следните три критериуми се сметаат за суштински и мора да бидат исполнети пред усвојувањето на секторскиот приод:
1. Постоење на национална секторска политика и стратегија, како и секторски буџет или заложба на Владата за елаборација или рафинирање на секторската политика и стратегијата;
2. Постоење водечка институција/министерство одговорна/о за секторот/потсекторот;
3. Постоење на функционална рамка за координација во секторот или заложба на Владата за преземање чекори за подготовка на ваква рамка. 
Во процесот на зајакнување на капацитетите за спроведување на секторскиот приод, Владата може да се потпре на програмскиот приодот и поврзаните работни групи.
 Доколку Владата одлучи да ги јакне нивните капацитети, работните групи за програмскиот приод можат да бидат ефективни институционални лидери во релевантните сектори и да имаат улога во координирањето и мониторингот на спроведувањето на секторската политика. Ова ќе наложи интегрирана рамка за мониторинг, подобрена меѓуинституционална соработка и поконзистентна употреба на секторските стратегии. Намерата на Владата да воспостави среднорочна рамка за јавните расходи ќе овозможи соодветно среднорочно буџетирање на секторски стратегии. 

Државата може да биде во позиција да ги исполни сите услови за буџетска поддршка по сектори, што е предмет на потврда преку детална оценка, но само откако Владата ќе се заложи за сигурна и сеопфатна реформа на управувањето со јавните финансии. 
2.4. Координација, комплементарност и доследност на донаторската помош со политиките на ЕУ
Во последните години намалена е донаторската помош за државата. ЕУ и натаму останува најголемиот донатор, додека другите големи донатори од ЕУ ги вклучуваат: Германија, Холандија и Обединетото Кралство. Други главни билатерални донатори се Швајцарија и САД. Во својство на мултилатерални донатори се јавуваат Советот на Европа, ОБСЕ и ООН. Главни кредитори на државата се Банката за развој при Советот на Европа, Европската банка за обнова и развој (ЕБОР), Европската инвестициска банка (ЕИБ) и Светска банка (СБ). 
Во рамките на Владата, координацијата на донаторската помош ја води Секретаријатот за европски прашања, кој го надгледува механизмот за координација на општите и секторските донатори, врз основа на програмскиот приод донесен од државата. Делегацијата на ЕУ организира редовни состаноци за координација со донаторите во контекст на годишното програмирање на ИПА, како и ад хок координативни состаноци со донаторите, вклучувајќи ги и државите-членки на ЕУ, меѓународните организации, другите донаторски организации, граѓанското општество и релевантните засегнати страни. 
2.5. Конзистентност со политиките на ЕУ 
Финансиската помош во приоритетните области идентификувани во овој стратегиски документ ќе се одобрува во согласност и поддршка на Стратегијата за проширувањето на ЕУ, како и во согласност со релевантните политики на ЕУ, особено со Стратегијата Европа 2020 и применливите макро-регионални стратегии, ударните иницијативи на ЕУ за поттикнување раст и нови работни места, и целите на политиката за климатските промени. Целите што треба да се постигнат до 2020 година го одразуваат денешното ниво на економски развој и фазата од процесот на пристапување во која се наоѓа државата. 
Реформските цели од Стратегијата ЈИЕ 2020 по држави се важни реформски цели, и нивното постигнувањето ќе се поддржани со финансиската помош од ИПА II. 

Дел III: Општ дизајн на претпристапната помош за државата 
1. Области на финансиската помош во периодот 2014-2020

Во согласност со приоритетите од последната Стратегија за проширувањето (2013-2014), Извештајот за напредокот на Република Македонија и владините приоритети, помошта од ИПА II ќе се фокусира на клучните приоритети дадени подолу.
Добро владеење 
Реформата на јавната администрација и доброто владеење се клучни елементи во процесот на пристапување и се дефинирани како приоритети во Пристапниот дијалог на високо ниво (ПДВН). ИПА II ќе поддржи воспоставување на попрофесионална, непристрасна и одговорна јавна администрација, и подобрено функционирање на системот за управување со јавните финансии, како клучен елемент на економското владеење. Натаму, државата ќе треба да се впушти во интензивен процес на усогласување на националното законодавство со законодавството на ЕУ и со развивање на административните капацитети во сите владини институции за да гарантира соодветно спроведување на законите. 
Зајакнувањето на локалните власти и подобрувањето на локалниот економски развој, во согласност со Охридскиот рамковен договор и со принципите на супсидијарност и партиципативен развој, ја помагаат социјалната кохезија, демократскиот развој и добрите меѓуетнички односи. Од тие причини, ИПА II ќе го поддржи локалниот развој како хоризонтално прашање во сите сектори и во насока на исполнување на трите горенаведени цели. Преку работа на сите нивоа, ИПА II ќе придонесе за рамномерен развој на државата во целина. 
Исто така, ИПА II ќе го поддржи дијалогот и соработката меѓу владата и недржавните чинители во сите сектори, како хоризонтално прашање. Вклучувањето на недржавните чинители ќе биде стратегиско и според потребите во индивидуалните сектори.
Владеење на правото 
Продолжувањето на реформите во секторот правда и внатрешни работи е од клучно значење за севкупниот развој на државата. Важноста на овој секторот се одразува и во приоритетите на ПДВН и „новиот приод“ на Европската комисија во оваа област. Напредокот во овој сектор ќе обезбеди стабилна и демократска иднина за државата и ќе придонесе во социо-економскиот развој, преку зголемени домашни инвестиции. 
ИПА II ќе го поддржи комплетирањето на реформите во судството и полицијата, целосното почитување на темелните права на граѓаните и целосното спроведување на Охридскиот рамковен договор. Помош ќе се обезбеди за активностите за зајакнување на независноста и професионалноста на судството, борбата против корупцијата и организираниот криминал, решавањето на проблемите поврзани со слободата на изразување и новите предизвици што се јавуваат во областите миграција и азил, како и подобрувањето на ефективното управување со надворешните граници и спроведувањето на политиките за безвизен режим, миграција и азил, во согласност со законодавството на ЕУ.

Социо-економски развој
Подобрувањето на социо-економскиот развој е од клучно значење за трансформација на државата во функционална пазарна економија и успешно пристапување во ЕУ. ИПА II ќе ја поддржи оваа цел преку подобрување на условите за создавање работни места, зајакнувајќи го образовниот систем и националните агенции за вработување.

За да го одрази фокусот на ЕУ врз економското владеење и конкурентноста, ИПА II ќе ја подобри бизнис климата во државата преку поддршка на мали и средни претпријатија, намалување на диспаритетите меѓу регионите и поврзување на институциите за истражувања и развој со бизнис секторот.
Бидејќи нема излез на море, економскиот и социјалниот развој на Република Македонија зависи од добро развиена и меѓусебно поврзана копнена транспортна мрежа. Од тие причини, ИПА II ќе го поддржи развојот на национални и меѓународни трговски и транспортни правци како дел од сеопфатната мрежа на Транспортната опсерваторија на ЈИЕ.

Бидејќи финансирањето на инвестиции преку грантови и фискалните политики се ограничени, државата ќе може да ја користи Инвестициската рамка за Западен Балкан, што претставува уникатен финансиски инструмент за комбинирање на заеми и грантови, кој обезбедува и механизам за координирање на приоритетните инвестиции во спроведувањето на национални и регионални проекти. Оттука, оваа инвестициска рамка дава можност за поголема посветеност на реформите, а истовремено обезбедува помош за продолжување на ваквите инвестиции и ефикасен инструмент кој ја олеснува подготовката на зрели и спроведливи проекти.

Земјоделството е една од најзначајните економски гранки во државата. ИПА II ќе продолжи да го финансирање овој сектор за да ја зголеми неговата конкурентност и потенцијалот за раст. Посебно внимание ќе се посвети на економскиот развој на пограничните региони кон Албанија, Бугарија, Грција, Косово* и Србија. Ваквата помош ќе го подобри економскиот раст на државата и ќе ја намали високата стапка на невработеност.

Заштита на животната средина 
Реформите во секторот животната средина и климатски промени се од клучно значење за процесот на пристапување на државата во ЕУ и треба да резултираат во почиста животна средина и подобрен квалитет на животот. Освен тоа, поддршката во овој сектор ќе го помогне спроведувањето на Стратегијата Европа 2020 и ќе обезбеди одржлив раст и ниско-карбонска економија со ефикасни ресурси. ИПА II ќе помогне во транспонирањето и спроведување на законодавство на ЕУ во клучни области, преку поддршка на градењето капацитети и преку инвестиции. 
Хоризонтални прашања
Зајакнувањето на локалните власти и подобрувањето на локалниот економски развој, во согласност со Охридскиот рамковен договор и принципите на супсидијарност и партиципативен развој, ја помагаат социјалната кохезија, демократскиот развој и добрите меѓуетнички односи. Од тие причини, ИПА II ќе го поддржи локалниот развој како хоризонтално прашање во сите сектори и во насока на исполнување на трите горенаведени цели. Преку работа на сите нивоа, ИПА II ќе придонесе за рамномерен развој на државата во целина.

Воведувањето на секторскиот приод во рамките на ИПА II подразбира донесување на сеопфатен пакет мерки за поддршка и индикатори по сектори кои не се однесуваат само на владините институции, туку ќе ги вклучат и релевантните недржавни чинители. Овие институции имаат голема улога во секторскиот дијалог и во спроведувањето на секторските реформски активности. Нивното вклучување ќе биде стратегиско и според потребите на индивидуалните сектори.

Покрај финансиската помош во овие сектори, ИПА може да се мобилизира и за поддршка на непредвидени приоритетни потреби кои се релевантни за процесот на пристапување, а коишто не се дел од горенаведените приоритетни сектори. Поконкретно, ваквата поддршка може да подразбира, но не е ограничена само на, ад хок и краткорочна техничка помош преку инструментот TAIEX и преку твининг проекти.

2. Индикативна финансиска рамка по приоритети и сектори 
ДЕЛ IV: Финансиска помош на ЕУ за периодот 2014-2020 
1. Демократија и владеење
1.1. Опис на потребите и капацитетите во секторот 
Реформата на јавната администрација и доброто владеење се клучни елементи во процесот на пристапување и тие се дефинирани како приоритетни области во Пристапниот дијалог на високо ниво (ПДВН). Копенхагенските критериумите за членство во ЕУ налагаат функционални институции, со соодветни ресурси и доволни административни капацитети за ефективно транспонирање и спроведување на законодавството на ЕУ.

Предизвиците во областа јавна администрација ја вклучуваат потребата за решавање на фрагментацијата во секторот (државни и јавни служби) и потребата за почитување на принципите на независност, заслуги и правична застапеност, со што демократските институции се способни да обезбедат стабилни и предвидливи услуги за сите граѓани. Стратегијата за реформа на јавната администрација, донесена во 2010 година, редовно се ревидира и ажурира со акциски планови, преку кои Владата воведува и ја проширува примената на алатки за е-влада.

Предизвиците во областа децентрализација, како клучен елемент на Охридскиот рамковен договор, вклучуваат целосно спроведување на релевантните стратегии за да се обезбеди фискалната автономија и финансиската одржливост на децентрализираните власти во практика, и потребата за зголемување на кохерентноста меѓу секторските и законите за децентрализацијата, за општините да спроведуваат политики од областите кои се во нивна надлежност.

Постојат многу предизвици поврзани со економското владеење, вклучувајќи и модернизација на управувањето со јавните финансии, подобрување на контролата врз готовинските и неготовинските текови, развивање макроекономски прогнози, донесување на среднорочна буџетска рамка, забрзување на имплементацијата на јавната внатрешна финансиска контрола, систематско разгледување на ревизорските извештаи за нерегуларностите во јавните расходи, усогласување на сметководството во јавниот сектор со меѓународните и европските стандарди, усогласување на јавните набавки со законодавството на ЕУ, и пред сè, развивање релевантни и веродостојни стратегии и акциски планови за управувањето со јавните финансии. Предизвиците кои се однесуваат на макроекономската стабилност и функционалната пазарна економија ќе се решаваат преку постојните мултилатерални механизми за следење на движењата на пазарот кои подготвуваат конкретни препораки за државата. Имплементацијата на овие препораки ќе биде предмет на годишна евалуација која ќе ги идентификува празнините во однос на исполнувањето на првиот економски критериум за членство во ЕУ. Овие препораки ќе бидат основа за подготовка на годишни акциски планови, во соработка со обезбедувачите на техничката помош, а посебно со ММФ.

Силното граѓанско општество е суштинска компонента на секој демократски систем и претставува вреден ресурс кој придонесува за градење отчетни и легитимни држави, силна општествена кохезија и отворени демократии. Иако веќе донела Стратегија за соработка со граѓанскиот сектор (2012–2017), Владата треба да покаже поголема отвореност за работа со секторот како и развој на граѓанското општество како неопходна компонента на секоја транспарентна, одговорна и ефективна власт која се фокусира на потребите на граѓаните и која преку инклузивноста ја засилува поддршката на граѓаните за реформските процеси. Ова посебно се однесува на соработката со граѓанските организации кои работат на социјалните реформи, родовата еднаквост, ранливите групи (вклучувајќи ја и ЛГБТ-заедницата), малцинствата (вклучувајќи ги и Ромите) и организациите кои работат во руралните средини.

Поддршката за реформите поврзани со пристапувањето во ЕУ се смета за потребна и во поглед на исполнување на европските стандарди и во поглед на развојот на демократски институции.

Реформите во некои од овие области (на пример, реформата на јавната администрација) уживаат голема политичка поддршка и се карактеризираат со процес за стратегиско планирање и креирање јавни политики кој го координираат министерствата и кој подразбира консултации со ЕУ во рамките на Спогодбата за стабилизација и асоцијација. Во рамките на ИПА I, горенаведените области беа поддржани со околу 77 милиони евра (12% од вкупната финансиска рамка), вклучувајќи ги и средствата од националниот буџет кој изнесуваат околу 6,7% од вкупните инвестирани средства (или 2 милиони евра). Научените лекции од спроведувањето на ИПА I покажуваат дека реформите во областите каде не постои обврзувачко законодавство на ниво на ЕУ се бавни и налагаат поголема политичка поддршка, посветеност и координација со различните засегнати страни, како и вклучување и посветеност на државните службеници од сите нивоа. Програмирањето треба да има логичен редослед на активностите, а резултатите од проектите мора да бидат со повисок квалитет. 
Координацијата на донаторите во овој сектор е ефикасна и во насока на исполнување на барањата за членство во ЕУ, при што неколку држави-членки на ЕУ (Франција, Холандија, Обединетото Кралство) и меѓународните финансиски институции (Светска банка, ММФ) се јавуваат како посебно активни донатори. Потребни се натамошни заложби за зајакнување на координацијата и кохерентноста меѓу клучните засегнати страни (и донаторите) за да се обезбеди ефикасна рамка за поддршка на овој комбиниран сектор. Подготвеноста на потсекторите од реформата на јавната администрација и управувањето со јавните финансии е во рана фаза. Иако е донесена секторска стратегија за реформа на јавната администрација, потребна е посебна стратегија за управувањето со јавните финансии. Воспоставувањето на соодветен секторски механизам за консултации со засегнатите страни треба да се зајакне. Со оглед на важноста на овој сектор, потребно е во 2015 година да се донесе секторска програма за управувањето со јавните финансии. Во следните години, може да се донесе и секторска програма за реформа на јавната администрација. 
1.2. Цели, резултати, акции и показатели 
Целта на финансиската помош од ИПА II во областа добро владеење и реформа на јавната администрација е воспоставување попрофесионална, транспарентна, отчетна и независна јавна администрација на централно и на локално ниво, водејќи сметка за принципите на заслуги и правична застапеност. Поддршката од ИПА II за реформата на јавната администрација ќе вклучи поддршка за спроведување на владината политика за децентрализација, која е клучен елемент на Охридскиот рамковен договор и е соодветно одразена во Програмата за спроведување на процесот на децентрализација и развој на локалната самоуправа (2011-2014) и Стратегијата за рамномерен регионален развој (2009-2019). Исто така, ИПА II треба да ги поддржи реформите во економското владеење преку подобрување на системот за управување со јавните финансии. Посебно внимание треба да се посвети на соработката со недржавните чинители, како хоризонтално прашање за сите сектори.
Очекуваните резултати вклучуваат:

•
Подобрена ефикасност и квалитет на услугите на сите нивоа (вклучувајќи и е-влада услуги) преку отчетна, деполитизирана јавна администрација која го почитува принципот на заслуги;
•
Соодветна имплементација на децентрализацијата, зголемени капацитети за собирање приходи, финансиска одржливост и буџетска автономија на општините;
· Стабилно управување со јавните финансии; 
•
Независно, отчетно и професионално граѓанско општество, кое соодветно ја врши својата улога во решавање на предизвиците со кои се соочува државата и нејзините граѓани;
•
Зајакнати капацитети на институциите вклучени во процесот на пристапување во ЕУ и поголема сообразност со законодавството на ЕУ.
Акции:

Реформа на јавната администрација 
•
Помош и поддршка за спроведување на новите закони во секторот кои водат до подобро стратегиско планирање, буџетирање и реализација; 
•
Поддршка за континуиран развој на е-услугите за граѓаните и бизнисите, е-набавки, статистички податоци и слободен пристап до информации од јавен карактер;
· Мониторинг на јавните политики кои се однесуваат на немнозинските локални власти и заедници; 
· Продолжување и зајакнување на соработката со социјалните партнери и со граѓанското општество.
Економско владеење и стабилно управување со јавните финансии 
· Поддршка на мерки за ефикасно, ефективно и транспарентно управување со јавните финансии и со финансиската помош од ЕУ;
•
Поддршка на мерки за подобрување на капацитетите и системите за управување со јавните финансии и внатрешна контрола на јавните финансии, вклучувајќи и внатрешна и надворешна ревизија и подобрено управување со јавните приходи; 
•
Воведување среднорочни буџетски рамки и спроведување на законодавството за фискалната политика, онака како што е дефинирано во поглавјата 17 и 18;
· Поддршка за учество во мултилатералното следење на фискалните движења во рамките на ЕУ.
Децентрализација и локална самоуправа 
•
Поддршка за подготовка и спроведување на јавни политики и закони за процесот на децентрализација и за регионален развој и појаснување на соодветните улоги на централните и на локалните власти; 
•
Поддршка на заложбите за зајакнато градење капацитети на општините за собирање на сопствените приходи, подобрена испорака на услуги за граѓаните и транспарентна и отчетна координација со другите општини и со другите нивоа на власт; 
•
Поддршка на мерки за одржлива и рамномерна распределба на ресурсите до општините.
Поддршка за граѓанското општество и недржавните чинители 
•
Поддршка за спроведувањето на Стратегијата за соработка со граѓанскиот сектор со фокус на новото советодавно тело коешто треба да се формира во 2015 година;
•
Поддршка за развивање соодветни механизми за соработка меѓу граѓанското општество/недржавните чинители и јавните институции и подобрен пристап до информации од јавен карактер; 
•
Вклучување на граѓанското општество/недржавните чинители во процесот на развивање, спроведување и мониторинг на секторските стратегии за финансиската помош од ЕУ;
•
Поддршка за креирање јавна политика и создавање правна и финансиска средина за независноста и одржливоста на граѓанските организации за тие да можат да работат на репрезентативен, транспарентен и отчетен начин. 
Помош поврзана со пристапувањето во ЕУ 
· Поддршка за натамошно транспонирање и спроведување на законодавството на ЕУ на сите релевантни области; 
•
Зајакнување на административните капацитети на институциите вклучени во планирање, подготовка и спроведување на помошта од ЕУ. 
Показатели: (види Анекс)

1.3. Вид на финансирање 
Реформите ќе се поддржат преку договори за твининг, услуги, набавки, работи и грантови склучени во рамките на директното и/или индиректното управување со финансиската помош и преку проектите СИГМА и РеСПА (регионална школа за јавна администрација). TAIEX може да се користи за ад хок и краткорочна техничка помош. Поддршката за недржавните чинители ќе се обезбедува преку националната и повеќекорисничката ИПА, односно преку  Инструмент за граѓанското општество. Помошта за граѓанското општество ќе се спроведува преку долгорочни договори, шеми за грантови и флексибилни механизми за поддршка. Користењето буџетска поддршка за секторот може да се земе предвид, но откако државата ќе ги исполни релевантните услови за ваквата поддршка. Помош може да се обезбеди и за кофинансирање на влезниот билет на државата за учеството во релевантните агенции и Програмите на Унијата, вклучувајќи ги и програмите ЦАРИНА и ФИСКАЛИС.
1.4. Ризици
Демотивацијата на политичко и на административно ниво поради отсуството на напредок во процесот на пристапување може само делумно да се реши со креативни решенија, како што е ПДВН. Непостоењето на секторски стратегии што влијае врз кохерентноста на реформските процеси може да се реши преку инсистирање тие да бидат донесени за потребите на ИПА. Недоволната посветеност за развивање среднорочна рамка за јавните расходи и недоволните ресурси распределени за таа цел кои влијаат на капацитетот и независноста на институциите може да се реши преку поддршка на управувањето со јавните финансии, преку политички дијалог и преку релевантна помош. Непостоењето на средина која овозможува учество на граѓанското општество може делумно да се реши со поддршка за партиципативни процеси за донесување одлуки. Ризиците за појава на корупција можат да се намалат преку поддршка на спроведувањето на Националната стратегија за борба против корупцијата. 
2. Владеење на право и темелни права 
2.1. Опис на потребите и капацитетите во секторот
Во последната деценија, важните структурни реформи беа поддржани со значителна помош од ЕУ, особено во областите судство и полиција. Достигнувањата на државата во оваа сфера ги вклучуваат воспоставувањето на Академијата за обука на судии и јавни обвинители, системот на управни судови и органи, реформата на системот за кривично право и спроведувањето на Стратегијата за реформа на полицијата. Покрај тоа, поддршката во конкретните сектори обезбеди помош и опрема за областите како што се борба против корупцијата и организираниот криминал, заштитата на сведоци и управувањето и контролата на границите. Во областа на темелните права, помошта се фокусираше на спроведувањето на реформите во сферата на малолетничката правда, реформата во затворите (вклучувајќи ја и изградбата и реконструкцијата на затворите), поддршка на канцеларијата на Народниот правобранител, почитување на човековите права во постапувањето и третманот со затворениците и притворениците, спроведувањето на Националната стратегија за Ромите и заштитата на личните податоци. Идната помош е програмирана во областа слобода на изразување и недискриминација. Во рамките на ИПА I, овој сектор беше поддржан со околу 60 милиони евра (10% од вкупната финансиска рамка).

Покрај помошта од ЕУ, овој сектор го поддржаа и следниве билатерални донатори: Холандија (владеење на правото, човекови права, борба против корупцијата, медиуми), Обединетото Кралство (внатрешни работи, ЛГБТ), Норвешка (борба против корупција, миграција), Германија (правда, човекови права), Италија (човекови права), САД (владеење на право, медиуми, човекови права, ЛГБТ), ОБСЕ (реформи и обуки во судство и полиција), Меѓународната организација за миграција (миграција и работна сила), УНИЦЕФ (детски и човекови права), УНХЦР (миграција, бегалци и азил) и УНДП (борба против корупцијата).

И покрај постигнатиот напредок и значителната помош за овој сектор, областа правда и внатрешни работи сè уште се соочува со предизвици што треба да бидат решени со сеопфатни мерки.

Во периодот 2004-2010 во секторот правда спроведени се долгорочни законски и структурни реформи, но потребни се заложби за решавање на предолгите судски постапки, зајакнување на системот за вработување во судството врз основа на заслуги и доследно спроведување на постапките за оценување, дисциплински казни и разрешување од страна на Судскиот совет, во согласност со принципите за независно судство. Планираната реформа на законодавството за граѓанските постапки треба да ја подобри ефикасноста на судските постапки. Потребни се дополнителни чекори за подобрување на транспарентноста и пристапот до правдата за граѓаните, вклучувајќи и поголемо користење на правната помош и алтернативното решавање на спорови. Стратегиското планирање и управувањето со човечките и буџетските ресурси во судовите и во Јавното обвинителство треба да се подобрат. Капацитетите на релевантните институции (вклучувајќи ги и Министерството за внатрешни работи, Државната комисија за спречување на корупција, Државниот завод за ревизија) за ефективно спречување на корупцијата треба да се засилат и треба да се подобри меѓуинституционалната соработка. Треба да се зајакнат резултатите од истражните, обвинителските и судските постапки, особено капацитетите на судовите за ефективно справување со корупциски случаи. Важечките закони за пријавување на имотната состојба и можни конфликти на интереси, како и законите за финансирање на политички партии треба целосно да се спроведуваат и, онаму каде е потребно, да се подобрат. Поголемо внимание треба да се посвети на борбата против корупцијата во јавните набавки. Сè уште не се развиени системи за мониторинг и повратни информации за корупциски случаи коишто различни надзорни органи ги проследуваат до Јавното обвинителство. 
Потребни се поголеми заложби за унапредување и заштита на темелните права на ранливите групи, вклучувајќи ги децата, ЛГБТ-заедницата (лезбејки, хомосексуалци, бисексуалци, трансродови лица и интерсексуалци), лицата со попречености и за малцинствата, вклучувајќи ги и Ромите. Потребна е континуирана поддршка за социјална инклузија на ранливите групи. Спроведувањето на релевантните јавни политики во оваа област треба да се зајакне преку градење капацитети и координација меѓу вклучените институции. Потребно е проактивно спроведување на јавните политики кои ги засегаат малцинствата, вклучувајќи ја и Националната стратегија за Ромите и поврзаните национални и локални акциски планови, и целосно спроведување на Охридскиот рамковен договор. Континуираната реформа на затворите треба да се фокусира на долгорочно стратегиско планирање и подобрување на управувачките капацитети. Процедуралните права на притворените лица, особено на малолетните престапници, треба да се заштитат на посистематски начин. Неопходни се натамошни реформи и мерки за градење доверба за да се обезбеди почитување на слободата на изразување и на медиумските слободи во практика. Помошта може да биде насочена кон поддршка на медиумски иницијативи, вклучувајќи го и развојот на истражувачкото новинарство, подобрувањето на професионалните стандарди и саморегулацијата, и поголем плурализам во медиумскиот простор.

Државата има донесено политики за азил и миграција, но потребно е значително зајакнување на човечките и материјалните капацитети за справување со зголемениот прилив и транзит на илегални мигранти и со зголемениот број на барања за азил. Поддршката треба да се насочи кон градење капацитети за откривање на илегалната миграција, идентификување на жртвите на трговијата со луѓе, подобрување на сместувачките капацитети и услугите за барателите на азил, илегалните мигранти и жртвите на трговијата со луѓе, вклучувајќи ги и капацитетите на административните органи кои одлучуваат по барањата за азил. Министерството за внатрешни работи продолжува со реформата на полицијата, но потребна е натамошна професионализација и деполитизација на полицијата и зајакната ефикасност и транспарентност при користењето на специјалните истражни мерки, поголема проактивност за истражување на организираниот криминал, вклучувајќи ги и финансиските истраги и воспоставувањето на национален модел за финансиски разузнавачки информации. Државата започна сеопфатна реформа на системот на кривично право преку донесување на новиот Закон за кривични постапки. Спроведувањето на оваа реформа, што подразбира значајни организациски и законски измени, останува главен предизвик за сите чинители во овој систем. Човечките и материјалните капацитети на Граничната полиција за одржување на националната безбедност против транснационалниот криминал, илегалната миграција, трговијата со дроги, стоки и луѓе, и терористичките закани треба и натаму да се зајакнуваат во согласност со Шенгенскиот договор.

Помошта во овој сектор ќе се распредели врз основа на клучните секторски стратегии усвоени од Владата, посебно Стратегијата за борба против корупцијата, Националната стратегија за Ромите, стратегиите за родова еднаквост и за правата на лицата со попречености, Стратегијата за реформа во полицијата, Стратегијата за интегрирано управување со границите и сите идни стратегии за континуирана реформа на судскиот систем. Сепак, подготвеноста за примена на секторскиот пристап е во рана фаза. Владата ќе мора да ги ревидира клучните документи за јавната политика и да ги подобри своите капацитети за планирање и креирање јавни политики. Стратегиските рамки за секторот правда и внатрешни работи треба да се ревидираат и, онаму каде не постојат, треба да се развијат во тесна соработка и координација со сите релевантни засегнати страни.

2.2. Цели, резултати, акции и показатели 
 Целта на помошта од ИПА II во овој сектор е да ја поддржи државата во комплетирањето на реформите во судството и полицијата, да ја подобри ефикасноста на борбата против корупцијата и организираниот криминал, да обезбеди целосно почитување на темелните права на граѓаните, да го подобри ефективното управување со надворешните граници и спроведувањето на политиките за безвизен режим, миграција и азил, во согласност со законодавството на ЕУ.
Очекуваните резултати вклучуваат:

•
Зајакнато законодавство, стратегиско планирање, административни и судски капацитети и меѓуинституционална соработка во областите правда и внатрешни работи и темелни права; 
· Усогласување на националното законодавство со законодавството на ЕУ; 
· Почитување и спроведување на судската практика на Европскиот суд за човекови права; 
· Исполнување на европските стандарди и најдобрите практики на меѓународно ниво.
Акции:
Судство
•
Гарантирање вработување и унапредување во судството, јавното обвинителство и експертските служби врз основа на заслуги; 
•
Заштитни мерки за независноста на судството преку подобрување на системот за оценување, дисциплински мерки и разрешување;
· Создавање веродостојни податоци за следење на севкупното времетраење на судските постапки; 
•
Подобрување на граѓанските и стопанските судови, вклучувајќи ја и реформата на судските постапки, зајакнувањето на ефикасноста на управните судови и органи и комплетирањето на реформата на кривичното право; 
· Зголемување на пристапот до правда за граѓаните (вклучувајќи го и унапредувањето на постојните системи за алтернативно решавање на спорови и бесплатната правна помош);
· Подобрување на материјално-техничките услови во релевантните институции; 
· Натамошно унапредување на користењето на е-правда од страна на судовите и на сродните институции;
· Зајакнување на спроведувањето и извршувањето на пресудите и законите;
•
Поддршка за сите државни и недржавни чинители кои работат на унапредувањето на владеењето на правото, вклучувајќи ги и невладините организации, различните здруженија на правници и академските институции. 
Борба против корупција 
· Подобрување на резултатите од истражните и обвинителските постапки, и подобрување на извршувањето на судските пресуди; 
· Натамошно развивање на концептот за интегритет во јавниот и во приватниот сектор; 
•
Зајакнување на механизмите за транспарентност и отчетност во јавниот и во приватниот сектор и меѓу политичките партии; 
· Зајакнување на граѓанскиот надзор врз судските органи и органите за спроведување на законите; 
•
Подобрување на соработката меѓу различните органи вклучени во борбата против корупцијата;
•
Вклучување на невладиниот сектор и граѓаните во спроведувањето на антикорупциската политика, подобро креирањето јавни политики, мониторинг и евалуација на релевантните државни и недржавни институции; 
Темелни права 
•
Спроведување на Европската конвенција за човекови права (ЕКЧП) и судската практика на Европскиот суд за човекови права, вклучувајќи ја и заштитата од дискриминација, гарантирање на слободата на изразување и мерки за заштита на процедуралните права на приведените лица;
•
Ефективно спроведување на политиките за заштита на ранливите групи, вклучувајќи ги и лицата со попречености (и ментални болести), децата и малцинствата, и зајакнување на услугите во заедницата за ранливите групи;
· Спречување малтретирање на приведените лица и затворениците и спречување на неказнивоста на прекршителите; 
· Подобрување на условите, стратегиското планирање и управувањето со затворите; 
•
Зајакнување на капацитетите на канцеларијата на Народниот правобранител, вклучувајќи ги и капацитетите за унапредување на темелните права и на родовата еднаквост;
· Зајакнување на заштитата на личните податоци; 
•
Зголемување на учеството и вклученоста на недржавните чинители во унапредувањето на почитувањето на темелните права; 
· Зајакнување на меѓуинституционалната соработка во овие области.
Внатрешни работи
· Подобрување на ефикасноста и професионализмот на полицијата; 
•
Зајакнување на материјалните и човечките капацитети за борба против криминалот, вклучувајќи ги и организираниот криминал, различните форми на незаконска трговија (дроги, луѓе, итн.), тероризмот, економскиот и сајбер-криминалот;
· Подобрување на институционалните капацитети за ефективно запленување и конфискација на основни средства; 
•
Зајакнување на ефикасноста и транспарентноста при користењето на специјалните истражни мерки, зголемување на примената на финансиски истраги и воспоставување на национален модел за финансиски разузнавачки информации; 
•
Подобрување на управувањето и спроведувањето на сите аспекти од политиката за азил, вклучувајќи и подобрени капацитети на одделението за азил при Министерството за внатрешни работи, управните судови и сместувачките центри за барателите на азил; 
•
Зајакнување на материјалните и човечки капацитети за откривање и спречување илегална миграција, и обезбедување помош за илегалните мигранти и жртвите на трговијата со луѓе; 
•
Подобрување на капацитетите на Граничната полиција за надзор и детекција на различни форми на прекуграничен криминал; 
· Зајакнување на меѓуинституционалната, прекуграничната и меѓународната соработка во овие области.
Показатели: (види Анекс)
2.3. Вид на финансирање
Реформите во овој сектор ќе се поддржат преку договори за твининг, услуги, набавки, работи и грантови склучени во рамките на директното и/или индиректното управување со финансиската помош. TAIEX може да се користи за ад хок и краткорочна техничка помош. Користењето буџетска поддршка за секторот може да се земе предвид, но откако државата ќе ги исполни релевантните услови за ваквата поддршка. Финансиската помош во областа внатрешни работи може да се надополни преку повеќекорисничката ИПА II. Освен тоа, помош може да се обезбеди и за кофинансирање на влезниот билет на државата за учество во релевантните агенции и Програмите на Унијата.
2.4. Ризици 
· Недоволни човечки, материјални и технички ресурси за постигнување на целите дефинирани во овој сектор; 
· Отсуство или недоволна независност на институциите, поделбата на власта, слободата на изразувањето и медиумските слободи, и непочитувањето на владеењето на правото; 
· Отсуство на политичка заложба за спроведување на реформите поради, меѓу другото, забавувањето на процесот на пристапување во ЕУ; 
· Ограничен капацитет на релевантните институции; 
· Несоодветна меѓуинституционална координација и соработка;
· Непостоење на секторски стратегии што ја поткопува кохерентноста на реформскиот процес;
· Одложувања во спроведувањето на проектите финансирани преку ИПА I. 
Мерки за ублажување на ризиците
· Континуирано ставање на демократијата, владеењето на правото и доброто владеење високо на европската агенда; 
· Следење дали на располагање се ставени доволни човечки, материјални и технички ресурси; 
· Условување на помошта со ефективна соработка; 
· Помош за Владата во насока на донесување сеопфатната секторска стратегија/и; 
· Преземање мерки за да се избегнат одложувања во спроведувањето на ИПА I и во отпочнување на проектите финансирани преку ИПА II, заедно со приспособување на проектите од ИПА II на тековните потреби на државата. 
3. Животна средина 
3.1. Опис на потребите и капацитетите во секторот 
Постигнат е напредок во транспонирањето на законодавството на ЕУ за животна средина и климатски промени, но спроведувањето и примената на ова законодавство е во рана фаза, додека административните капацитети за спроведување на национално и на локално ниво се недоволни. Координацијата меѓу релевантните административни органи е неефективна, а засегнатите страни се недоволно вклучени во процесот на донесување одлуки. Системите за мониторинг и информирање за животната средина треба и натаму да се развиваат. Барањата за заштита на животната средина и климатски промени не се добро интегрирани во процесите за креирање и спроведување на јавните политики во другите области. Сложеното и сеопфатно законодавството на ЕУ во оваа област (повеќе од 200 законодавни акти) ги опфаќа хоризонталните прашања, водите, квалитетот на воздухот, управувањето со отпадот, заштитата на природата, индустриското загадување и управувањето со ризиците, хемиските супстанции, бучавата, шумарството и цивилната заштита. Активностите за справување и приспособување на климатските промени треба да дадат значителен придонес за постигнување на целите од Стратегијата Европа 2020 кои се однесуваат на одржлив раст и ниско-карбонска економија со ефикасни ресурси. Државата треба да ги засили заложбите за усогласување и спроведување на националното законодавство од сите области со законодавството на ЕУ за климатските промени, коешто го вклучува и системот за тргување со емисии на ниво на ЕУ, мониторинг и известување за емисиите на стакленички гасови, намалување на емисиите на стакленичките гасови во секторите кои не учествуваат во системот за тргување со емисии, намалување на флуорирани гасови и супстанциите што ја оштетуваат озонската обвивка, стандарди за ефикасност на возилата, стандарди за квалитетот на горивата, системи за зафаќање и складирање на јаглеродот. 
Административните капацитети на централно и на локално ниво треба да се зајакнат преку зголемување на бројот и квалификациите на вработените, подобрување на меѓуинституционалната соработка и капацитетите за планирање и спроведување проекти за инвестиции во животна средина. Потребни се поголеми консултации со сите засегнати страни и со другите институции. Во секторот има потреба за собирање и објавување на релевантните податоци. Потребни се значителни финансиски ресурси и инвестиции во инфраструктурата и технологијата за да се воспостават, приспособат, подобрат и модернизираат постројките и инфраструктурата, особено во секторите отпад и води.

Инвестициите во секторот се екстремно ниски во споредба со потребите. Проценетите трошоци за постигнување сообразност со релевантното законодавство на ЕУ изнесуваат 2,3 милијарди евра
 (повеќе од 1.000 евра по глава на жител и околу 37% од годишната стапка на БДП). Во рамките на ИПА I, овој сектор беше поддржан со околу 100 милиони евра (15% од вкупната финансиска рамка). Севкупниот буџет на Министерството за животна средина и просторно планирање за 2013 година изнесуваше само 15 милиони евра (0,34% од државниот буџет) и тој не е доволен за да се исполнат инвестициските барања од релевантното законодавство на ЕУ. 
Многу донатори и меѓународни финансиски институции обезбедуваат поддршка за овој сектор, вклучувајќи ги УНДП, KfW, Светска банка, Швајцарија и многу други меѓународни организации и билатерални донатори. Оттука, координацијата на донаторската помош е од големо значење. Сепак, во следниот период се очекува дека севкупната донаторска помош ќе се намалува и ќе биде ограничена во однос на обемот на финансиските средства и областите во кои ќе се инвестираат овие средства. 
Во овој сектор донесени се неколку плански документи, односно Националната стратегија за усогласување со законодавството на ЕУ за животната средина и Вториот национален акциски план за животната средина, кои ја даваат основата за Стратегијата за инвестиции во животната средина и различни секторски стратегии за водите, отпадот, природата, воздухот и мониторингот на животната средина. Вториот национален извештај за климатските промени укажува на потенцијалот за ублажување на состојбите во секторот и ја анализира ранливоста и приспособувањето на секторот, утврдувајќи ги целите за намалување и приспособување на климатските промени. Министерството за животна средина и просторно планирање е надлежно за формулирање, спроведување и следење на политиките за животна средина и климатски промени. Дел од законската регулатива за квалитетот на воздухот, управувањето со водите и отпадот, заштитата на природата и бучавата спаѓа во надлежност на општините. Освен Министерството за животна средина, голем број други министерства и органи се директно одговорни за прашањата поврзани со животната средина, вклучувајќи го и Министерството за здравство, Министерството за транспорт и врски, Министерството за економија и Министерството за земјоделство. Треба да се зајакне секторската координација меѓу релевантните институции на централно и на локално ниво, заедно со донесувањето на соодветна рамка за мониторинг на животната средина и климатските промени. Во целина, подготвеноста на секторот за примена на секторскиот приод е во напредна фаза.

3.2. Цели, резултати, акции и показатели
Севкупната цел на помошта од ИПА II за овој сектор е подготовка на државата за членство во ЕУ и поддршка на реформите во областите животна средина и климатски промени коишто треба да резултираат во почиста животна средина и подобрен квалитет на животот. Исто така, овие активности ќе придонесат во постигнувањето на целите дефинирани во Стратегијата Европа 2020 за одржлив раст и ниско-карбонска економија со ефикасни ресурси која е отпорна на климатските промени. Во рамките на преговорите за членство во ЕУ ова поглавје се смета за комплексно и налага долгорочно планирање, подготовки и инвестиции.

Очекуваните резултати вклучуваат:

•
Усогласено и спроведено законодавството за животна средина и климатски промени во приоритетните области и зајакнати административни капацитети; 
· Подобрени системи за управување со водите и отпадот; 
· Пилот-мерки за воведување одржлив развој и приспособување на климатските промени.
Акции:
· Усогласување со законодавството на ЕУ за животна средина и климатски промени – поддршка за градење капацитети за усвојување, спроведување и примена на законодавство за хоризонтални прашања, животна средина и климатски промени, вклучувајќи и поддршка за граѓанските организации и зголемување на јавната свест, на централно и на локално ниво;
· Усогласување и спроведување на законодавството за животна средина и климатски промени во приоритетните области и зајакнување на административните капацитети; 
· Квалитет на водите – поддршка за подготовка на планови за управување со речните басени за да се подобри квалитетот на површинските и подземните води, воспоставување на системи за контрола на водата за пиење и системи за управување со поплави; 
· Квалитет на воздухот – поддршка за градење капацитети за спроведување и примена на законодавството за квалитетот на воздухот; 
· Управување со отпадот – поддршка за градење капацитети за спроведување и примена на законодавството за управување со отпадот, односно за спроведување на Рамковната директива за управување со отпадот; 
· Заштита на природата – поддршка за воспоставување на еколошката мрежа Натура 2000; 
· Поддршка за намалување на индустриското загадување преку спроведување на Директивата за емисиите на индустријата; 
· Енергија – поддршка за спроведување на стратегиите за енергетска ефикасност и обновливи извори на енергија; 
· Климатски промени – поддршка за транспонирање и спроведување на законодавството на ЕУ за мониторинг и известување за емисиите на стакленички гасови, трговијата со емисии, ограничување на флуорирани гасови и супстанции што ја оштетуваат озонската обвивка, стандарди за ефикасност на возилата, стандарди за квалитетот на горивата, и зафаќање и складирање на јаглеродот.
Инвестиции во управувањето со водите и отпадот 
•
Поддршка за инвестиции во постројки за собирање и третман на отпадни води за големите агломерати (еквивалентно на >10.000 жители) во сензитивните области и нивните сливови, во согласност со Директивата 91/271/EEC за третман на отпадните води во урбаните средини;

•
Поддршка за инвестиции во интегрирани системи за управување со отпадните води на регионално ниво, во согласност со Рамковната директива 200/60/EC за управување со отпадот.

Пилот-мерки за воведување одржлив развој и климатски промени 
• 
Поддршка за спроведување мерки за одржливо искористување на природните ресурси;

•
Поддршка за справување и приспособување на климатските промени, на пример, преку поддршка за воведување на технологии за обновливи извори на енергија и ниско ниво на емисии, енергетска ефикасност, активности за намалување на ризикот од катастрофи;

•
Поддршка за постигнување сообразност на индустријата со стандардите за животна средина и трансформација во зелена индустрија.

Показатели: (види Анекс)
3.3. Вид на финансирање 
Реформите ќе се поддржат преку договори за твининг, услуги, набавки, работи и грантови склучени во рамките на директното и/или индиректното управување со финансиската помош. TAIEX може да се користи за ад хок и краткорочна техничка помош. Користењето на буџетска поддршка за реформите во овој сектор може да се земе предвид, но откако државата ќе ги исполни релевантните услови за ваквата поддршка. Активностите од втората приоритетна област може да се поддржат преку инструментот за заедничка помош за поддршка на проектите во европските региони (JAЅPERЅ). Регионалната соработка најдобро може да се поддржи преку повеќекорисничката ИПА. Поддршка може да се обезбеди за кофинансирање на влезниот билен на државата за учеството во соодветните Програми на Унијата. Инвестициската рамка за Западен Балкан може да се користи за издавање гаранции за заеми за инвестиции поврзани со справувањето со климатските промени, енергетски инфраструктури и комплетирање на инвестициите во еколошката инфраструктура. Поддршката за енергетската ефикасност може да се надополни со средства од повеќекорисничката ИПА. TAIEX може да ја надополни финансиската помош за усогласување со законодавство на ЕУ. Регионалната мрежа за животна средина и климатски промени (ECRAN) може да послужи како форум за дискусија на овие теми. Намалувањето на ризикот од катастрофи може да се поддржи преку повеќекорисничките програми за цивилна заштита и превенција од катастрофи. 
3.4. Ризици 
· Недоволна политичка поддршка за развој на овој сектор; 
· Недоволна одржливост на проектите и инвестициите; 
· Недоволни административни капацитети за спроведување и примена на законодавството за животна средина и климатски промени на централно и на локално ниво; 
· Недоволни финансиски ресурси за спроведување и кофинансирање на активностите; 
· Недоволно вклучување на засегнатите страни во процесот на донесување одлуки; 
•
Недоволно интегрирање на барањата за акции за животната средина и климатските промени во креирањето и спроведувањето на политики во другите области. 
Мерки за ублажување на ризиците
•
Важноста на секторот животна средина и климатски промени за ЕУ агендата треба континуирано да се пренесува преку ПДВН и другите канали. Тесно следење на спроведувањето на претходно развиените програми за градење административни капацитети. Доколку е потребно, поставување јасни и прецизни услови за одржливоста на проектите;
•
Континуирана работа на зголемување на капацитетите за среднорочно буџетско планирање за да се обезбедат соодветни финансиски ресурси за секторот животна средина и климатски промени; 
•
Одржување и натамошно зајакнување на тековната практика за вклучување на засегнатите страни и на јавноста во проектните активности и во мониторингот на спроведувањето на програмите за да се гарантира соработка и консензус; 
· Воведување на политиката за животна средина и климатски промени во главните општествени текови и другите секторски политики. 
4.Транспорт 

4.1.Опис на потребите и капацитетите во секторот 

Географската локација на земјата придонела за развој на меѓународен сообраќај долж два пан-европски коридори: коридорот X (север-југ) и коридорот VIII (исток-запад). Секторот транспорт вклучува железнички, патен, копнено-воден и воздушен сообраќај и интермодален транспорт. Патниот сообраќај, според обемот и бројот на стоки и патници кои се превезуваат, е доминантен во однос на железничкиот сообраќај. Државата има два меѓународни аеродроми (Скопје и Охрид), кои се дадени на управување со концесија за период од 20 години. Копнено-водниот сообраќај се одвива само на Охридското Езеро и директно придонесува за развој на туризмот. Во просек, за секторот транспорт Владата троши 7% од БДП. Воспоставувањето интегриран транспортен систем ќе го подобри економскиот раст, ќе ја зголеми конкурентноста на компаниите преку пристап до добри транспортни мрежи и ќе ја подобри мобилноста на луѓето и стоките преку подобри транспортни услуги. 

Министерството за транспорт и врски е надлежно за креирање и спроведување на транспортната политика, вклучувајќи ги и националните стратегии и акциски планови, контролата и примената на релевантното законодавство. Во рамките на Министерството се воспоставени Државниот инспекторат за транспорт, Управата за безбедност во железничкиот сообраќај и Охридската капетанија, кои се надлежни за следење на спроведувањето на соодветните закони и правила. Железничката инфраструктура и превозот се под надлежност на две јавни претпријатија во државна сопственост, додека со националната патна мрежа управува новооснованото јавно претпријатие за државни патишта.

Националната стратегија за транспорт (2007-2017) предвидува спроведување на потребните реформи во секторот во согласност со дефинираните национални приоритети и обврските што произлегуваат од Националната програма за преземање на европското законодавството (НПАА). Оваа стратегија ги дефинира главните инвестициски приоритети во секторот, земајќи ја предвид мрежата TEN-T и фокусирајќи се на изградбата, реконструкцијата, обновата и модернизацијата на патната и на железничката инфраструктура, која е дел од сеопфатната мрежа на Транспортната опсервација на ЈИЕ, во насока на целосно поврзување на државата со трансевропските транспортни оски. 

Во рамките на ИПА I, овој сектор беше поддржан со околу 100 милиони евра (15% од вкупната финансиска рамка). Поддршката од ИПА I се однесуваше на развојот на Коридорот X, со значителна поддршка од националниот буџет и меѓународните финансиски институции (ЕИБ, ЕБОР и СВ). ИПА компонентата III направи значајни заложби за воспоставување континуитет и редослед на проектите, на кој треба да се надоврзе поддршката од ИПА II. Помошта во овој сектор ќе се надоврзе на постојната Национална стратегија за транспорт која обезбедува добра основа за развој на секторот и примена на секторскиот приод. Во моментов, програмата за обнова на локалната и регионалната патна мрежа се финансира преку ЕБОР и Светската банка. Исто така, ЕБОР обезбедува поддршка и за железничкиот сектор и за воздухопловната навигација. 

Правната рамка, во голема мера, е воспоставена, но потребно е натамошно усогласување, особено во областа на безбедност на патиштата, одржување на патиштата и законодавството за железницата. Поддршката за регулаторните тела и комитети мора да продолжи во насока на независно функционирање и операбилност. Потребни се натамошни заложби за развој на капацитетите за стратегиско планирање, координација меѓу релевантните тела и подготовка на рамката за мониторинг, коишто се сметаат за предуслов за примена на секторска програма за поддршка. Подготвеноста на секторот за примена на секторскиот приод е во напредна фаза.

4.2. Цели, резултати, акции и показатели

Севкупната цел на помошта од ИПА II во овој сектор е да се поддржи развојот на модерна, безбедна и еколошка транспортна мрежа и да се усогласи и спроведе националното законодавство за транспорт со законодавството на ЕУ. 
Очекуваните резултати вклучуваат:

· Усогласено и спроведено национално законодавство за транспорт со законодавството на ЕУ;
· Зајакнати административни капацитети; 
· Подобрени железничка и патна инфраструктура во урбаните средини, како дел од сеопфатната мрежа на Транспортната опсервација на ЈИЕ; 

· Зголемена соработка со соседните држави.

Акции:

Хоризонтални прашања
· Поддршка за усогласување на националното законодавство за транспорт со законодавството на ЕУ и развој на потребните институционални структури за спроведување и примена на законите;
· Поддршка за воспоставување на потребната инфраструктура за забрзување на развојот на интермодалниот транспорт;
· Поддршка за подготовка на проектната документација за комплетирање на сеопфатната мрежа на Транспортната опсервација на ЈИЕ; 
· Поддршка за консолидација на националната транспортна политика и вклучување на недржавни чинители во овој процес;
· Поддршка за еколошки транспорт во урбани средини. 

Патна инфраструктура
· Изградба и/или реконструкција, обнова и модернизација на патната инфраструктура (како дел од сеопфатната мрежа на Транспортната опсервација на ЈИЕ) со посебен фокус на подобрување на безбедноста на патиштата и овозможување синергии со натамошниот развој на телекомуникациските инфраструктури (мерка за намалување на трошоците);

· Поддршка за соработка со сите држави вклучени во развојот на главните коридори, особено во поглед на прекуграничниот транспорт на стоки;
· Поддршка за развој на соодветни оперативни планови за одржување на постојната и новоизградената патна мрежа за сите категории друмски сообраќај. 
Железничка инфраструктура 
· Изградба и/или реконструкција, обнова и модернизација на железничката инфраструктура (како дел од сеопфатната мрежа на Транспортната опсервација на ЈИЕ) со посебен фокус на подобрување на безбедноста  и електрификацијата на железничкиот сообраќај, создавање железнички сообраќај кој е конкурентен и атрактивен модел за превоз на патници и овозможување синергии со натамошниот развој на телекомуникациските инфраструктури (мерка за намалување на трошоците).
Показатели: (види Анекс)

4.3. Вид на финансирање

Реформите ќе се поддржат преку договори за твининг, услуги, набавки, работи и грантови спроведени во рамките на директното и/или индиректното управување со финансиската помош. TAIEX може да се користи за ад хок и за краткорочна техничка помош. Помошните активности може да се финансираат преку заедничката помош за поддршка на проекти во европските региони (JASPERS). Инвестициската рамка за Западен Балкан може да се користи за давање гаранции за заеми за инвестиции во инфраструктурата. Регионалната соработка и координација ќе се поддржат преку релевантните регионални институции и форуми и преку повеќекорисничката ИПА. 

4.4. Ризици

· Недоволни финансиски ресурси за спроведување на проектите; 

· Непостоење на соодветно стратегиско планирање;
· Непостоење планови за одржување и недоволно распределени финансиски ресурси за таа цел; 

· Отсуство на координација и соработка меѓу институциите; 
· Ограничен капацитет на релевантните институции и агенции и на другите корисници; 

· Недоволна посветеност на соседните земји за спроведување на агендата на Транспортната опсервација на ЈИЕ и TEN-T.
Мерки за ублажување на ризиците
· Поддршка за транспарентност и проток на информации меѓу засегнатите страни;
· Поддршка за координација и соработка меѓу институциите;
· Поддршка за изградба на капацитетите на релевантните институции, агенции и на другите корисници; 

· Барање посветеност од соседните држави за исполнување на агендата на Транспортната опсервација на ЈИЕ и TEN-T преку регионални форуми;
· Развивање рамка за спроведување на секторскиот приод. 

5. Конкурентност и иновации 

5.1. Опис на потребите и капацитетите во секторот 

Подобрувањето на социо-економскиот развој преку економски раст и создавање работни места е приоритетна цел и на ИПА II и на Владата. Помошта во овој сектор ќе ги подобри условите за конкурентност и за создавање работни места, преку инвестиции и градење капацитети.

Правната и институционалната средина треба да се зајакнат за да продолжат да го поддржуваат растот и развојот на бизнисите во државата. Ова подразбира континуирани заложби за градење ефективен судски систем и јавна администрација, зајакнување на агенциите и регулаторните тела, поголема флексибилност на пазарот на трудот, и зголемување на вештините и продуктивноста. Потребно е натамошно усогласување на националното законодавство со законодавството на ЕУ, одржливо градење на институциите за развој на приватниот сектор и подобрување на спроведувањето на договорите и безбедноста на сопственичките права за да се зајакне правната сигурност на економските оператори и да се привлечат странски директни инвестиции. Постигнат е одреден успех во привлекувањето странски директни инвестиции и забележани се подобрувања во регулаторната средина за почнување и водење бизниси. Одреден напредок е забележан во однос на слободното движење на стоки, работна сила, услуги и капитал. 
За да ја подобрат конкурентноста на своите економии, сите држави од Западен Балкан ќе подготват национални „акциски планови“ за спроведување на Стратегијата ЈИЕ 2020, која ќе се ажурира и ќе се следи секоја година. Работата на спроведувањето на Стратегијата ЈИЕ 2020 се надоврзува на одреден број постојни стратегии и политики во различните сектори на економијата (и соодветно на тоа, во секторите дефинирани во рамките на ИПА) и е наменета како начин за утврдување приоритети за постигнување на целите за раст на секоја држава одделно и на регионално ниво. Во тој контекст, државите и натаму ќе можат да ја користат помошта од повеќекорисничката ИПА во областа трговијата, во рамките на ЦЕФТА. Исто така, спроведувањето на регионалната стратегија за истражувања, развој и иновации треба да има приоритет во однос на инвестициите во оваа област. Стратегиските заложби на секоја држава одделно треба да се гледаат во контекст на приодот на ЕУ за зајакнато економско владеење кој ќе се применува од 2014 година. Република Македонија ќе подготви годишна програма за структурни реформи и конкурентност, која ќе биде доставена до Европската комисија заедно со макроекономска и фискална програма. Европската комисија ќе ја оцени оваа програма и ќе даде препораки. Ваквиот сеопфатен приод кон конкурентноста, а посебно координацијата меѓу различните сектори важни за конкурентноста (транспорт, енергетика, вработување, образование, итн.), ќе обезбеди подобри резултати на конкретните акции. 

Конкурентноста на приватниот сектор треба да се зајакне преку различни мерки. Малите и средните претпријатија (МСП) претставуваат 99% од сите компании и 75% од вработувањата и оттука тие се од клучно значење за конкурентноста. Сепак, политичката рамка за поддршка на МСП останува некомплетна. Во моментов постои ограничена донаторска поддршка или јавна поддршка преку Агенцијата за претприемништво, која обезбедува кофинансирање на услугите за бизнисите. Поддршката наменета за новите бизниси и бизнис инкубаторите е недоволна, и затоа потребни се шеми за микро-заеми и гаранции и други видови финансиска и нефинансиска поддршка за МСП. МСП треба да ги развиваат потребните капацитети, вклучувајќи и преку стимулирање иновации со примена на ИКТ, за да се справат со пазарните притисоци од ЕУ и од регионот. Мерките за поддршка на проширување на компаниите треба да се зајакнат. Субвенциите за консултации, финансиска и професионална поддршка за одржливост треба да станат главната форма на владината поддршка за МСП. Системот со ваучери треба да се зајакне. Надворешните извори на финансии за МСП, вклучувајќи и банкарските заеми, значително се намалија поради кризата. Треба да се развијат дополнителни извори за финансирање, особено за микро-компаниите, бидејќи оваа поддршка во 2010 година изнесуваше само 2,5% од БДП. Исто така, треба да се предвиди поддршка за лансирање бизнис ангелска мрежа и за создавање поволни услови за надворешно финансирање на основачкиот капитал.
 Потребно е формирање или зајакнување на гаранциски фондови за МСП за унапредување на инвестициите во приватниот сектор. 

Владата поддржува истражувања и развојни активности за иновации и за постигнување конкурентност на извозните пазари. Владата ги зголемува иновативните капацитети на МСП преку Фондот за иновации и технолошки развој, но потребни се поголеми заложби. Треба да се развијат и да се зајакнат јавно-приватните форуми за консултации. 

Локалната и регионалната конкурентност треба да се зајакнат преку заеднични и координирани заложби. Конкурентноста во државата се карактеризира со регионални диспаритети и намален број на население во руралните области. Владата преземала одредени активности за да обезбеди стабилност, да ја намали сиромаштијата и да ја зголеми конкурентноста преку поддршка на клучните сектори, како што е туризмот. Потребни се натамошни заложби за намалување на диспаритетите и развој на подобра инвестициска клима, преку развивање локални услуги и инфраструктура со подобар квалитет во неразвиените сектори и региони. 

Во рамките на ИПА I, овој сектор беше поддржан со околу 23 милиони евра (4% од вкупната финансиска рамка). Помошта од ИПА II за овој сектор значително ќе се зголеми и ќе се програмира во согласност со клучните национални стратегии по сектори, посебно Стратегијата за индустриска политика (2009-2020), Стратегијата за иновации (2012-2020), Националната стратегија за одржлив развој (2008-2030) и Националната програма за научни истражувања и развој (2013-2017). Потребно е да се обезбеди вклученост на недржвните чинители и на граѓаните преку системски социјален дијалог и јавно-приватни партнерства. Потребно е натамошно зајакнување на севкупната институционална рамка во секторот, за да се примени секторскиот приод. Различните стратегии кои постојат во овој сектор и коишто се делумно заборавени или се преклопуваат треба да се консолидираат и да бидат покохерентни. На среден рок, подготовката на неколку секторски програми за поддршка може да бидат корисни за овој сложен сектор. 

5.2. Цели, резултати, акции и показатели

Општата цел на помошта од ИПА II во овој сектор е зајакнување на правната и институционалната средина за функционирање на бизнисите, вклучувајќи го и спроведувањето на законодавството за внатрешниот пазар, подобрувањето на конкурентноста на стопанството на национално и на локално ниви, зголемувањето на странските директни инвестиции, извозот и диверзификацијата, и постигнувањето одржлив економски раст и реална конвергенција со ЕУ. 

Очекуваните резултати вклучуваат:

· Подобрена правна и институционална рамка и функционирање на постапките во областите државна помош, конкурентност, финансиски услуги, лиценцирање, трговско право, интелектуална сопственост, итн.; 

· Зајакнат процес на донесување одлуки што се темелат на докази;
· Подобар пристап до финансиски и советодавни услуги за бизнисите;
· Зголемен и диверзифициран потенцијал за извоз на бизнисите;
· Подобрено економско владеење и инфраструктура за бизнисите, посебно на локално ниво. 

Акции:

Правна и институционална средина за функционирање на бизнисите 
· Поддршка за подобрување на правната, регулаторната и институционалната средина, преку поедноставување на законодавството, намалување и насочување на административните постапки;
· Градење капацитети и регулаторно приспособување на јавната администрација/другите релевантни органи за поддршка на бизнисите, за да се обезбедат ефикасни услуги за бизнисите, подобро спроведување на договорите, подобар пристап до финансии, да се намалат пазарните поместувања, да се заштити приватната сопственост, да се подобри функционирање на Катастарот и да се заштитат индустриските права;
· Поддршка за донесување одлуки што се темелат на докази, административни регистри и сметководствени стандарди, воспоставување на потребните административни предуслови за слободно движење на стоки и услуги, подобрени механизми за мониторинг и евалуација;
· Поддршка за примена на принципите за еднакви можности и недискриминација;
· Натамошен развој на механизми за соработка меѓу јавниот и приватниот сектор. 

Конкурентност на приватниот сектор 
· Шеми на поддршка за подобрување на пристапот до финансии за бизнисите и зајакнување на финансиското посредување;
· Поддршка за советодавни услуги и обуки за компаниите, за да ја зголемат нивната конкурентност и потенцијалот за извоз; 

· Поддршка за спроведување на Националната стратегија за иновации и Националната програма за структурни реформи и конкурентност; 

· Поддршка за зајакнување на истражувачките и развојните дејности преку инвестиции и зајакнување на капацитетите и преку поврзување на истражувачките институции со бизнисите;
· Поддршка за интернационална размена на знаења и вмрежување на бизнисите.
Локална и регионална конкурентност 
· Поддршка за компаративните предности на регионите/општините преку програми за интегриран развој кои би можеле да вклучат помош за активности за економско владеење, градење капацитети, инфраструктура и инвестиции;
· Модернизација и диверзификација на локалните и регионалните стопански структури, мерки за заштита и создавање одржливи работни места. Промоција на вмрежувањето и интегрираното планирање и нивно спроведување од страна на сите релевантни локални и регионални засегнати страни;
· Поддршка за спроведување на Законот за рамномерен регионален развој. 

Показатели: (види Анекс)

5.3. Вид на финансирање

Реформите во овој сектор ќе се поддржат преку договори за твининг, услуги, набавки, работи и грантови склучени во рамките на директното и/или индиректното управување со финансиската помош. TAIEX може да се користи за ад хок и краткорочна техничка помош. Користењето на буџетска поддршка за секторот може да се земе предвид, но откако државата ќе ги исполни релевантните услови за ваквата поддршка. Пристапот до финансии за МСП, вклучувајќи  го и финансирањето на основачкиот капитал, може да се олесни преку конкретни финансиски инструменти за заеми или преку националните прозорци од постојните механизми, како што се Европскиот фонд за Југоисточна Европа и Финансискиот инструмент за развој на претпријатијата и иновации наменет за државите од Западен Балкан, што е предмет на позитивна анализа на потребите. Помош може да се обезбеди и за кофинансирање на влезниот билет на државата за учеството во релевантните агенции и во Програмите на Унијата, посебно во програмите КОСМЕ и ХОРИЗОНТ 2020. Инвестициската рамка за Западен Балкан може да се користи за обезбедување гаранции за заеми за инвестиции во инфраструктурата. Конкурентноста може да се поддржи и да се координира преку релевантните регионални форуми, како што е Инвестицискиот комитет на ЈИЕ. Исто така, ЕУ ќе поддржи спроведување на регионална стратегија за истражувања, развој и иновации која има за цел да го зголеми растот, конкурентноста и вработувањето, преку унапредување на условите за иновации на регионално ниво. 

5.4. Ризици

· Недоволна посветеност на Владата за спроведување на реформите во конкретни области; 

· Недоволни човечки и финансиски капацитети за да се обезбеди сопственост врз и одржливост на резултатите постигнати со помошта од ИПА; 

· Недостиг на лидерство од страна на корисничките институциите; 
· Отсуство на меѓуинституционална координација; 

· Недоволни капацитети на локалните и регионалните засегнати страни за подготовка и спроведување на проектите;
· Фрагментирано стратегиско планирање.
Мерки за ублажување на ризиците
· Поддршка за координација и соработка меѓу институциите;
· Поддршка за транспарентност и проток на информации; 

· Воведување среднорочна рамка за јавните расходи;
· Поддршка за градење капацитети на релевантните институции и другите корисници. 
6. Образование, вработување и социјални политики 

6.1. Опис на потребите и капацитетите во секторот 

Во последните 20 години, стапката на невработеност во државата е многу висока, при што последната стапка на невработеност изнесува 30%, особено меѓу младите и жените. Исто така, пазарот на трудот се карактеризира со постојано ниски стапки на економска активност и вработеност. Приоритетна цел на ИПА II е поттикнување  вработување, развој на човечки капитал и социјална и економска инклузија, вклучувајќи ги и малцинствата и ранливите групи. Потребни се комбинирани заложби на сите чинители за постигнување на оваа цел за намалување на високото ниво на невработеност и постигнување одржлив економски раст преку подобрување на условите за создавање работни места. 

За да се постигне инклузивен и ефективен пазар на трудот, од суштинско значење е да се обезбеди кохерентност меѓу различните мерки и политики: од една страна, потребно е да се решат структурните слабости на севкупниот пазар на трудот и невработеноста, преку соодветни политики (вклучувајќи и преку активни мерки на пазарот на трудот), а од друга страна, потребни се посебни мерки насочени кон младите и жените, мерки за обезбедување соодветно образование и стручна подготовка, модернизирање на системот за социјална заштита, негување на социјалниот дијалог, зајакнување на административните капацитети и примена на законите за работни односи. Националната стратегија за вработување, Националната програма за развој на образованието и Националната програма за намалување на сиромаштијата и социјалната исклученост се главните документи за јавни политики во оваа област и нивното спроведување треба да се поддржи за да се спроведат структурни реформи на макро- и микро економско ниво. 

За да се решат овие предизвици, Програмата за социјални реформи и реформи во вработувањето ќе ги презентира реформите и мерките на јавните политики што во основа опфаќаат три области: пазар на трудот и политики за вработување, човечки капитал и политики за развој на вештини, социјална заштита и социјална инклузија. 

Бидејќи квалитетот на образованието е основа за економски раст и развој, најголемиот предизвик во таа насока е решавањето на потребите на приватниот сектор и фокусирање на решенијата за намалување на невработеноста меѓу младите и проблемот со стареењето на населението. Испораката на вистинските вештини за работа, зголемувањето на ефикасноста и инклузивноста на системот за образование и обука мора да се поддржат преку тесна соработка на сите релевантни засегнати страни.

Пристапот до практична обука е добар и постои добро развиена мрежа за обука со која управуваат релевантните агенции за вработување, но не е јасно до кој степен таа ги задоволува конкретните потреби на малите бизниси, бидејќи Владата нема систематски информации за нивните потреби во однос на вештините и квалификациите и сè уште постои голема празнина меѓу понудата и побарувачката на пазарот на трудот. Проценката на потребите за обука треба да се спроведуваат на систематски начин и во редовни интервали. Дополнително внимание ќе се посвети на иницијативите за елиминирање на дискриминирачките практики, промоцијата на родовата еднаквост и економската инклузија за сите. 

Во рамките на ИПА I, овој сектор беше поддржан со околу 60 милиони евра (10% од вкупната финансиска рамка). Помошта од ИПА II за овој сектор ќе се програмира во согласност со клучните национални секторски стратегии, посебно Националната стратегија за вработување и Националната програма за развој на образованието (2005-2015), како и Стратегијата за стручно образование и обука (2013-2020). Претходната помош резултираше во подобрена рамка на јавната политика, подготовката на пакет-стратегии кои се однесуваат на сите аспекти во областите вработување и стручно образование и обука во контекст на политиката за доживотно учење и социјалната политика. Имплементирачкиот капацитет на Министерството за образование и наука и на Министерството за труд и социјална политика, како и капацитетот на ниво на Владата, односно на Националниот економски совет, треба да се зајакне преку кохерентна политика за мониторинг и евалуација и преку вклучување на недржавните чинители и граѓаните во реформскиот процес, со примена на функционален социјален дијалог и добра координација меѓу јавниот и приватниот сектор. Подготвеноста на секторот за примена на секторскиот приод е во рана фаза. 

6.2. Цели, резултати, акции и показатели 

Општата цел на помошта од ИПА II во овој сектор е намалување на високата стапка на невработеност, зголемување на учеството на пазарот на трудот, особено меѓу младите и жените, зголемување на пристапот до квалитетно образование, подобрување на празнината меѓу вештините и потребите и воспоставување на модерен флексибилен систем за социјална заштита. 

Очекуваните резултати вклучуваат:

· Постигнување инклузивен и ефективен пазар на труд; 

· Намалување на јазот меѓу понудата и побарувачката на вештините;
· Модернизиран систем за социјална заштита. 

Акции:

Политика за вработување 
· Поддршка за спроведување на политиката за вработување на национално и на локално ниво;
· Поддршка за активни мерки за вработување, особено мерките насочени кон младите и жените; 

· Поддршка за трансформација на неформалната и непријавената работа во редовно вработување; 

· Стимулации за самовработување, социјално претприемништво и промоција на претприемништвото; 

· Зајакнување на административните капацитети (зајакнување на јавните служби за вработување, поддршка за трудовиот инспекторат, итн.); 

· Поддршка за подобрување на работните услови и почитување на правилата за здравје и безбедност на работното место; 

· Поддршка за социјалниот дијалог и зајакнување на капацитетите на социјалните партнери. 

Образование и обука – градење вештини за нови работни места и раст 
· Зголемување на квалитетот на образованието и олеснување на пристапот до образование за сите; 

· Поддршка и промоција на сеопфатна политика за доживотно учење на ЕУ, вклучувајќи ги и мобилноста и поддршката на службите кои развиваат економија што се базира на знаење; 

· Поддршка и унапредување на обуката за дигитални вештини, опремување на работниците со вештини, самодоверба и средства за користење на дигиталните медиуми, за подобро учество во модерното локално и глобално општество; 

· Промоција на учењето за претприемништво; 

· Поддршка за развој и спроведување на Националната рамка на квалификации; 

· Зајакнување и модернизација на системите за стручно образование и обука и образование за возрасни; 

· Поддршка за еднаков пристап до квалитетно образование и обука преку инклузивност; 

· Зајакнување и олеснување на соработката меѓу образовните институции; 

· Зајакнување на социјалните партнери и на (јавниот) и приватниот сектор. 

Социјална политика 
· Поддршка на реформите за модернизација на системот за социјална и здравствена заштита; 

· Поддршка за пристап до квалитетни социјални и здравствени услуги, особено за ранливите групи како што се Ромите, и подобрување на пристапот до механизмите за социјална заштита за младите; 

· Подобрување на пристапот до достапно предучилишно образование и воспитување; 
· Зајакнување на политиките за поддршка на пристапот на родителите до пазарот на трудот. 

Хоризонтални прашања 
· Зајакнување на механизмите за меѓуинституционална соработка на централно и на локално ниво; 

· Зајакнување на механизмите за соработка меѓу приватниот сектор и социјалните партнери; 

· Реформа на правната рамка и поддршка за градење капацитети на релевантните институции; 

· Поддршка за родова еднаквост, еднакви можности и недискриминација;
· Проширување и ажурирање на статистичките системи и показатели во сите области, во согласност со стандардите на ЕУ. 

Показатели: (види Анекс)

6.3. Вид на финансирање 

Реформите ќе се поддржат преку договори за твининг, услуги, набавки, работи и грантови склучени во рамките на директното и/или индиректното управување со финансиската помош. TAIEX може да се користи за ад хок и краткорочна техничка помош. Користењето на буџетската поддршка за секторот може да се земе предвид, но откако државата ќе ги исполни релевантните услови за ваквата поддршка. Помош може да се обезбеди и за кофинансирање на влезниот билет на државата за учество во релевантните агенции и во Програмите на Унијата, вклучувајќи ги и програмите ПРОГРЕС, ЕРАСМУС+, Европа за граѓаните и Креативна Европа. 

6.4. Ризици 

· Недоволна посветеност на Владата за спроведување на реформите во конкретни области;
· Недоволни човечки и финансиски капацитети за да се обезбеди сопственост врз и одржливост на резултатите постигнати со помошта од ИПА; 

· Недостиг на лидерство меѓу корисничките институции;
· Висока политизација на јавната администрација; 

· Отсуство на меѓуминистерска координација; 

· Мала транспарентност во работата на институциите и проток на информации. 

Мерки за ублажување на ризиците
· Силна политичка посветеност и ориентација кон спроведување на реформите; 

· Добра координација и соработка меѓу институциите; 

· Подобрена транспарентност на работата на институциите и проток на информации; 

· Среднорочно буџетско планирање; 

· Сигурни и соодветни капацитети на релевантните институции, агенции и на другите корисници.
7. Земјоделство и рурален развој 

7.1 Опис на потребите и капацитетите во секторот 

Традиционално, земјоделството е една од најважните економски гранки во државата, а неговиот удел во БДП изнесува околу 10% (15% доколку се вклучи и агро-прехранбената индустрија).

44% од вкупната територија на државата е земјоделско земјиште (1,12 милиони хектари), од кои 46% се обработливо земјиште, а остатокот се пасишта. Овој сектор обезбедува приходи и вработување за 21% од работната сила во државата, но реалниот придонес веројатно ја надминува оваа бројка, бидејќи руралното население (44% од вкупното население) се издржува од обработка на земјиште како главна форма на приходи. Земјоделските производи преставуваат 15-17% од вкупниот извоз на државата, иако таа и натаму останува нето увозник на земјоделски и прехранбени производи, кои во 2012 година претставуваа околу 15,4% од вкупниот увоз во државата. Во 2012 година, уделот во вкупниот извозот на агро-прехранбени и рибарските производи во 27-те држави на ЕУ изнесуваше 39%, (или 187,5 милиони евра), додека уделот на увозот од 27-те држави на ЕУ во вкупниот увоз на агро-прехранбени и рибарски производи изнесуваше 45% (или 306,9 милиони евра). Овие бројки го прават земјоделството и руралниот развој, заедно со ловот, шумарството и рибниците, третиот најголем сектор во економијата, по индустрискиот и услужниот сектор. И покрај тоа, земјоделскиот сектор се соочува со сериозни предизвици. Субвенционираното и полу-субвенционираното земјоделство, каде доминираат мали и фрагментирани семејни фарми, ниските технолошки системи за производство и недостигот на системи за наводнување го попречуваат примарното производство. Непостоењето на системи за собирање, дистрибуција и управување со свежите производи, недоволната инфраструктура за преработка, означување и пласирање на производите на пазарот влијаат врз квалитетот и безбедноста на производите, а како последица на тоа, само неколку агро-прехранбени претпријатија добиле лиценци за извоз во ЕУ и оттука капацитетот за искористување на договорите за слободна трговија е мал. Земјоделскиот сектор се соочува и со предизвици поврзани со заштита на животната средина, климатските промени и неразвиените служби за поддршка на земјоделството, како што се информации за пазарот, пристап до рурално кредитирање и советодавни служби. 

Од 2007 година, помошта на ЕУ за овој сектор преку ИПА I изнесува 110 милиони евра. Заедно со спроведувањето на ИПА компонентите I и V, Националната стратегија за земјоделство и рурален развој (2007-2013) ја дава основата за реформската агенда ориентирана кон градење капацитетите и нова правна рамка. Освен тоа, инвестициите во овој сектор беа поддржани со три мерки од ИПАРД кои се фокусираат на земјоделските задруги и материјалните основни средства за обработка и пласирање на земјоделските производи од потсекторите кои се главни придонесувачи во бруто земјоделското производство: зеленчук, стоки и сточни производи, житарици и вино. Имплементирачко законодавство е донесено за квалитетот на храната, органското земјоделство, локалните акциски групи и за земјоделските кооперативи. Стандардите за безбедност на храната и барањата за здравје и благосостојба на животните се усвоени и постигнат е напредок во воспоставување на интегрирана административен и контролен систем (IACS), систем за идентификација на земјишните парцели (LPIS), систем за одржливи земјоделски информации и база на податоци за фармерско сметководство (FADN).

7.2. Цели, резултати, акции и показатели 

Општата цел на поддршката од ИПА во овој сектор е натамошно усогласување со стандардите на ЕУ, паралелно со постигнувањето на економските, социјалните и еколошките цели преку рамномерен територијален развој на руралните области, зголемување на безбедноста на храната и на способноста на агро-прехранбените сектори да се справат со конкурентните притисоци и пазарните сили. 

Поддршката на ЕУ и натаму ќе се спроведува преку националните системи за управување и контрола кои соодветствуваат со стандардите и принципите за модерна и ефикасна јавна администрација, и наликуваат на соодветните структури со слични функции во државите-членки на ЕУ. 

Очекуваните резултати вклучуваат:

· Усогласување на националната политика и законодавство со стандардите на ЕУ за заедничката земјоделска политика и сродното законодавство;
· Подобрен квалитет на животот во руралните заедници и развој на бизнис активности кои ќе придонесат за создавање нови работни места;

· Подобрена рурална инфраструктура, надополнување на јавните инвестиции со средства од ИПА за набавка на материјални основни средства (на пример, локални/селски/земјоделски патишта, системи за управување со водите и отпадот, снабдување со енергија, нови технологии (ИКТ), спречување на пожари, итн.) 

· Подобрена регрутација и задржување на капацитети на кадарот на сите нивоа во администрацијата и во јавните органи кои работат со овој сектор;

· Целосно развиени и функционални советодавни служби за фармерите за да им се помогне на земјоделските и шумарските стопанства и на МСП од руралните средини; 

· Подобрен пристап до пазарот, конкурентност на вредносните синџири и подобар пристап до службите (проширување, финансирање и обуки);
Акции:
Градење институционален капацитет и акции поврзани со законодавството (ГД за проширување)
· Надградување на веќе започнатите реформи за натамошно усогласување на законодавството со стандардите и практиките на ЕУ за заедничката земјоделска политика и сродното законодавство, како што е јавното здравје (безбедност и квалитет на храната, ветеринарни и фитосанитарни прашања), био-безбедноста и здравјето на животните 

· Градење капацитети на јавната администрација, со фокус на секторите каде имплементирачките стандарди поврзани со законодавството на ЕУ се особено високи (на пример, млечни и месни производи, овошје, зеленчук, вино, итн.); 

· Поддршка за решавање на клучните трансверзални ограничувања за економски развој во секторот, како што е консолидација на земјиштето, системи за наводнување од мал обем, групи на земјоделци, рурални кредити, итн., како надополнување на другите акции; 

· Поддршка за натамошно развивање на стручното образование и обука и доживотното учење и подобрување на обуката и квалитетот на професионалните советодавни служби во области поврзани со земјоделството.
Политики за земјоделство и рурален развој (ГД за земјоделство)
· Поддршка на подготвителните мерки за спроведување на агро-еколошки мерки и локални стратегии за рурален развој; 

· Инвестиции во материјални основни средства и мали земјоделски кооперации за да се справат со конкурентните притисоци и пазарните сили;
· Инвестиции во преработка на храната и фарми во подсекторите кои се најрелевантни за законодавството на ЕУ и за производи за кои државата има конкурентна предност; 

· Поддршка за приспособување на климатските промени преку подобрување на инфраструктурата за наводнување од мал обем и агро-еколошките практики кои ги обновуваат, зачувуваат и зајакнуваат еко-системите што зависат од земјоделството и шумарството. Спроведувањето на пилот-проекти за избрани практики ќе се поддржи преку нови ИПАРД мерки „агро-еколошко и органско производство“ и “заштита на шумите“. 

Показатели: (види Анекс)

7.3. Вид на финансирање 

Реформите ќе продолжат да се поддржуваат преку спроведување конкретни мерки од ИПАРД. Исто така, може да се користат договори за твининг и услуги за помош поврзана со законодавството на ЕУ. TAIEX може да се користи за ад хок и краткорочна техничка помош. Другите реформи и инвестиции може да се поддржат преку договори за услуги, набавки, работи и грантови. Поддршка може да се обезбеди и за кофинансирање на влезниот билет на државата за учество во релевантните агенции и Програмите на Унијата. 

7.4. Ризици 

· Забавување на процесот на пристапување во ЕУ; 

· Негативно влијание на економската криза и рестриктивните банкарски политики кои ги попречуваат поттиците за инвестиции во земјоделството и руралните области; 

· Недоволни човечки и финансиски капацитети на локалните самоуправи за спроведување мерки за руралната инфраструктура (и други релевантни мерки);
· Недоволно средства од националниот буџет за спроведување на Националната стратегија за земјоделство и рурален развој; 

· Недоволен капацитет на корисничките институции за да осигурат ефективно и ефикасно спроведување на помошта од ИПА; 

· Недоволна соработка и координација меѓу различните институции кои учествуваат во интегрираните системи. 

Мерки за ублажување на ризиците
· Силна политичка посветеност и поддршка на руралниот развој;
· Добра координација и соработка меѓу институциите за спроведување на законодавните и реформските политики како дел од партнерскиот приод; 

· Мотивација на кадарот, одржување на изградените капацитети на релевантните институции, агенции и на другите корисници. 

8. Прекугранична соработка 

8.1. Опис на потребите и капацитетите во секторот 

Прекуграничната соработка има за цел да негува добри односи меѓу регионите и државите и да ги запознае идните држави-членки со правилата и постапките за постигнување на целта дефинирана кај инструментот Европска територијална соработка од Структурните фондови на ЕУ. Националните граници наметнуваат административни, правни и физички пречки, без оглед на разликите во политичките институции, административните системи и постапките, правните структури или техничките и еколошките стандарди, што ја прави прекуграничната соработка тежок и ретко спонтан процес. Прекуграничната соработка има за цел да ги надмине овие пречки преку промоција на одржлив локален развој. Спецификите на секоја држава се земени предвид, како и неделивата природа и култура и околу граничните региони. Постигнувањата коишто досега налагаа отворена и силна соработка меѓу соодветните власти во релевантните држави мора да продолжат и во иднина. 

Во рамките на ИПА I, прекугранична соработка беше поддржана со околу 30 милиони евра (5% од вкупната финансиска рамка), и истата ќе продолжи во рамки на ИПА II. Врз основа на високиот интерес, стекнатите искуства и постојните заеднички програмски структури, прекуграничната соработка со државите-членки на ЕУ (Грција и Бугарија) ќе продолжи и во рамките на ИПА II, заедно со прекуграничната соработка меѓу државите од Западен Балкан (Албанија и Косово*). Можноста за почнување прекугранична соработка со Србија ќе биде земена предвид и, кога тоа е можно, учеството во транснационалните програми за соработка во рамките на целта за Европска територијална соработка, финансирана преку Европскиот фонд за регионален развој. 

8.2. Цели, резултати и акции 

Програмите за прекугранична соработка/територијална соработка што ќе се развијат за периодот 2014-2020 ќе се фокусираат на социо-економскиот развој на пограничните области. Обемот, целите и тематските приоритети на секоја програма за прекугранична соработка/територијална соработка се утврдуваат во посебен 7-годишен документ за програмирање, кој е во процес на подготовка и се темели на широки консултации со локалните засегнати страни. Повеќегодишниот документ за планирање ќе ги утврди индикативните годишни буџетски алокации, квалификуваните области и пакет показатели за мерење на влијанието на програмата. 

Продолжувањето на акциите од-луѓето-за-луѓето, развој на човечки ресурси и за споделување информации треба да остане суштински дел од сите индивидуални програми. Партнерските држави треба да изберат најмногу четири приоритетни области по програма од оние што ќе ги предложи Комисијата
 кои се фокусираат на социо-економскиот развој на пограничните области, со ограничен број конкретни цели, резултати и показатели за секој тематски приоритет. 

8.3. Вид на финансирање

Помошта примарно ќе се обезбедува преку договори за грантови. Инвестициски проекти ќе можат да се финансираат, но во зависност од целите на секоја програма. Ќе се обезбеди и техничка помош за подобрување на капацитетите на институциите вклучени во спроведувањето на програмите. TAIEX може да се користи за ад хок и краткорочна техничка помош. 

8.4. Ризици 

· Влошување на добрососедските односи;

· Недоволна посветеност или ограничени капацитети на партнерите за заедничко управување и контрола; 

· Поддршка на национално ниво (семинари или други образовни активности) за воспоставување и управување со програмите/проектите од страна на локалните партнери; 

· Соодветни работни услови за кадарот во заедничките технички секретаријати;

· Севкупниот капацитет на потенцијалните корисници да бараат партнери преку границите, да пишуваат предлог проекти и да управуваат со проекти во согласност со правилата на ЕУ.
За да се минимизираат овие ризици, потребна е проширена поддршка во текот на програмирањето и првата фаза од спроведувањето, вклучувајќи и поддршка за институционален развој и, во подоцнежна фаза, поддршка за градење капацитети на програмските партнери. 

� Извор: Државен завод за статистика на Република Македонија


� Извор: Еуростат


� Ibid.


� Ibid.


� Ibid.


� Ibid.


� Види: COM(2013)700


� Види: Предлог на СРС за Југоисточна Европа 2020: „Работни места и просперитет со европска перспектива“, октомври 2013 година.


� Види: Стратегија Југоисточна Европа 2020 (� HYPERLINK http://www.rcc.int/pubs/0/20/south-east-europe-2020-strategy) ��http://www.rcc.int/pubs/0/20/south-east-europe-2020-strategy).�


� Види: Насоки за програмирање на финансиската помош од ИПА II


� Програмскиот приод е дефиниран во насоките на Комисијата за развојна помош на ОБСЕ како начин за вклучување во развојна соработка врз основа на принципот на координирана поддршка за развојната програма која ја подготвуваат локалните власти. Овој приод подразбира лидерство од државата-домаќин, единствена сеопфатна програма и буџетска рамка, и формализиран процес за координација на донаторската помош и усогласување на нивните постапки за доставување извештаи, буџетирање, финансиски менаџмент и набавки. Друга главна одлика на овој приод се заложбите за зголемено користење на локалните системи за дизајнирање и спроведување на програми, финансиски менаџмент, мониторинг и евалуација. Како таков, овој приодот ги вклучува сите основни принципи на секторскиот приод. 


�Според Националната стратегија за усогласување со законодавството на ЕУ за животната средина (година)


� Види: ИНДЕКС на политиката за МСП, декември 2012 година. 


� Односно, промоција на вработувањето, мобилноста на работната сила и социјална и културна инклузија, заштита на животната средина, промоција на приспособувањето и намалувањето на климатските промени, спречување и управување со ризици, промоција на одржлив транспорт и подобрување на јавните инфраструктури, туризам и културно и природно наследство, инвестирање во младите, образованието и вештините, унапредување на локалното и регионалното владеење, градење административни и капацитети за планирање, зајакнување на конкурентноста, развој на бизниси и МСП, трговија и инвестиции, зајакнување на истражувањата, технолошкиот развој, иновациите и ИКТ.

